
Баспана – бақыт 
ұясы. Осыдан бірнеше 

күн бұрын қаланың 
сол жағалауынан 60 

отбасыға жаңа пәтерлер 
берілген болатын. 

Сейсенбіде және 50 
отбасы қуанышқа 
кенелді. Ата-ана 
қамқорлығынсыз 

қалған азаматтар мен 
халықтың әлеуметтік 

осал топтарындағы 
осынша жанұяға пәтер 

кілті табысталды. Жаңа 
жыл қарсаңындағы 

игілікті шараға облыс 
әкімі Нұрлыбек 

Нәлібаев қатысып, ізгі 
тілегін жеткізді. 

Бірыңғай жинақтаушы зейнетақы қорының қоғамдық 
кеңесі салымшылардың зейнетақы жинағындағы 

активтерін басқарушы компаниялардың жарғылық 
және меншікті капиталына жоғары талаптар қоймауды 

ұсынды. Қордың ресми сайтындағы мәліметке сүйенсек, 
қоғамдық кеңес Ұлттық банктің зейнетақы активтерін 
жеке компанияларға инвестициялық басқаруға беру 
идеясын қолдап отыр. Нақтырақ айтсақ, басқарушы 

компаниялардың жарғылық және меншікті капиталына 
жоғары талаптар қоймау ұсынысын жеткізді.

Облыс әкімі Нұрлыбек Нәлібаев 
құқық қорғау органдарының 

бірінші басшыларымен бірге 
жеке қабылдауға жазылған қала 
тұрғындарымен кездесіп, өтініш-
пікірлеріне құлақ асты. «Достық 

үйінде» өткен қабылдауға 250-ге 
жуық азамат келіп, 80-ге жуық 

тұрғын аймақ басшысына 100-ге 
тарта мәселесін жеткізді.

                  ЖУЫҚ 
ҚЫЗЫЛОРДАЛЫҚТЫҢ 
МӘСЕЛЕСІН ТЫҢДАДЫ

50 ПӘТЕР БЕРІЛДІ

250-ге БЖЗҚ  
ҚАЖЕТСІЗ ҚҰРЫЛЫМ БА?

Мереке қарсаңында Ақүйік ауыл
дық округінің Бірлік ауылында 90 
орындық «Қызғалдақ» бөбекжай
бақшасы ашылды. 

Аймақ басшысы ауыл тұрғындарын 
келе жатқан мерекемен құттықтап, 
биылғы жыл Сыр өңірі үшін табысты 
әрі нәтижелі болғанын тілге тиек етті.

– Президентіміз биылғы жылдың 
қыркүйек айындағы Жолдауында 
балаларды мектепке дейінгі біліммен 
қамтуға ерекше тоқталды. Бүгінгі 

күні аймақта 26 жас аралығындағы 
балалардың қамтылу көрсеткіші 
85,6%ды құрайды. Алдағы уақытта, 
балабақшалар желісін ұлғайтып, жеке 
секторларды тарту арқылы көрсеткішті 
100%ға жеткізетін боламыз. Биыл 
облысымызда 19 балабақша, 6 мектеп, 
Оқушылар үйі және Өнер мектебі 
пайдалануға берілді. Оның ішінде 
Жаңақорған ауданында құны 3 млрд  
теңгені құрайтын 2 мектеп бар.

ЖАҢА БАЛАБАҚША 
ЖӘНЕ 2 МЕКТЕП

Сыр елінде Жаңа жыл мерекесіне тарту ретінде түрлі әлеуметтік 
нысандар ашылып, халық игілігіне берілуде. Кеше облыс әкімі 
Нұрлыбек Нәлібаев Жаңақорған ауданына жұмыс сапарымен 

барып, жаңа бөбекжай-бақшасы мен екі мектептің 
ашылу рәсіміне қатысты.

Президентке биыл 11 айда 
қаржы нарығын дамыту және қаржы 
ұйымдарын реттеу жөнінде атқарылған 
жұ мыс тардың қорытындысы тура лы 
есеп берілді. Мем лекет басшысына 
биылғы күр делі макро экономикалық 
жағ дайларға қарамастан банк сек
торының тұрақтылығы мен орнық
тылығы қамтамасыз етіл гені жөнінде 
баяндалды. Мәдина Әбілқасымованың 
ай туынша, банктердің активтері жыл 
басынан бері 14,4 пайызға өсіп, 43,1 
триллион теңгеге жеткен. Халықтың 
салымдары 16,8 пайызға немесе 15,7 
трил лион теңгеге дейін көбейген.

Сонымен қатар эконо ми каны кре
диттеу ісін ынта ландыру мақ сатында  
Агент тік капитал босатуға және 
өтім   ділікке қатысты реттеу шара
ларын қабылдап, кепіл зат саясатына 
қойылатын та лап тарды жеңілдетті.  
Нәти  жесінде экономиканы кредит
теу көр сеткіші жыл басынан бері 20,1 
пайызға немесе 22,2 триллион теңгеге 
дейін артты. Оның ішінде бизнесті 
кредиттеу көлемі 7,3 пайызға немесе 
8,3 триллион теңгеге дейін өскен, 
сондайақ шағын және орта бизнесті 
кредиттеу көрсеткіші 8,6 пайызға 
немесе 4,9 триллион теңгеге дейін 
ұлғайған.

Президентке халықтың шама
дан тыс кредит алуын шек теу 
шаралары туралы ақпарат берілді. 
Атап айтқанда, микро кредиттердің 
сыйақы мөлшер лемесі төмендетіліп, 
борыш жүктемесінің коэффи
циентін есептеу тәсілі қатаң датылды. 
Сондайақ банктер мен микроқаржы 
ұйым дарының (МҚО) пробле малық 
кредиттермен жұ мыс істеу жөніндегі 
жеке жоспарлары қабылданды. Жал
пы микроқаржы және коллек торлық 
ұйымдардың қызметіне қойылатын 
талап күшейді. Биыл 23 микроқаржы 
ұйымы мен 35 коллекторлық 
агенттіктің қызметі тоқтатылды.

Агенттік төрағасының мә лі ме
тінше, сақтандыру на ры  ғында жаңа 
әлеу меттік сақ тан дыру өнімдері енгі
зіліп, сақ тандыру қызметтерін цифр
лан дыру үшін жағдай жа салған. 
Қор нарығында жеке санаттағы 
инвесторларды қорғау шаралары 
күшейтілді. Олардың саны екі жылда 
4 есе артып, 526 мыңға жеткен.

Кездесу соңында Мемлекет бас
шысы қаржы нарығын реттеу ісін 
одан әрі дамытуға және осы салада 
тұрақтылықты қамтамасыз етуге 
бағыт талған бірқатар міндет  жүктеді.

ҚАРЖЫ НАРЫҒЫ: даму көрсеткіші қандай?

Мемлекет басшысы Қаржы нарығын реттеу және дамыту агенттігінің төрағасы 
Мәдина Әбілқасымованы қабылдады.

Жеке сауалдардың басым бөлігі тұрғын 
үй алу, жұмысқа орналасу немесе қаржылай 
көмек сұрау және бала денсаулығына қа тыс
ты ем алуға көмектесу бағытында болды. 
Облыс әкімі мен құқық қорғау органдары 
басшылары мәселелерді жанжақты қа рап, 
заң аясында тиісті түсіндірме жасады.

Жеке қабылдауға келген мүгедектігі 
бар азаматша көптеген жылдар бойы жал
дамалы пәтерде тұрғандықтан, Үкіметтен 
алатын қаражаты пәтерақыдан артылмай
тынын алға тартып, баспана алуға жәрдем 
сұрады. Облыс әкімі тұрғын үй тек заң 
аясында кезектілік тәртібімен берілетінін 
түсіндіріп, қала әкіміне көмек сұрап кел
ген әйелдің тұрмыстық жағдайын зерттеп, 
оған уақытша баспана беру мүмкіндігін 
қарастыруды тапсырды.

– Кейінгі жылдары Сыр өңірінде 
тұрғын үй құрылысы қарқын алып, 
қала аумағы әлдеқайда кеңейді. 
Биыл мемлекеттік бюджет есебінен 

тұрғын үй құрылысына 9,1 млрд 
теңге қаржы бөлініп, бұл қаражатқа 
32 тұрғын үйдің құрылысы 
жүргізілді. Алдағы уақытта облыс 

бойынша тұрғын үй құрылысы 
көлемін одан әрі ұлғайтып, 3 
жылда 2 млн шаршы метрден астам 
баспана пайдалануға берілмек.

Сауда жүйесінің 
салмағы

Бағзы өнердің 
бағасын білсек...

Соғым сойғанда нені 
ескеру керек?

Назқоңыр

Аймақ

1-бет

Индустрия және инфра құрылымдық 
даму министрі Қайырбек Өскенбаев Мемле-
кет басшысының тапсырмасы бойынша 2028 
жылға дейінгі кезеңде республиканың 68 
қаласында кәріз-тазарту құры лыстарын салу 
не реконструкциялау жоспарда бар екенін 
баяндады.

Премьер-Министр бір ай мерзімде 
әрбір жобаны іске асыру кестесін бекіту 
және олардың орындалу барысы туралы 
Үкіметке тоқсан сайын хабарлап тұрудың, 
кәріз-тазарту құрылыстарының жобала-
рын уақытылы іске асыру үшін қажетті 
техникалық құжат тамаларды жедел әзір-
леп, бекітудің, сондай-ақ екі ай мерзімде 
халықаралық тәжірибені зерделеуді және 
тазарту құрылыстарының қал дықтарын 
одан әрі өңдеу жөнінде ұсыныстар енгізудің 
маңызын атап өтті.

Екінші мәселеде Еңбек және халықты 
әлеуметтік қорғау министрі Тама-
ра Дүйсенова баяндама жасап, жаңа 
Әлеуметтік кодекс жобасын таныстырды. 
Ұсынылған заң жобасында көпбалалы от-
басылар, жұмыссыздар, зейнеткерлер мен 
мүгедектігі бар адамдар секілді әлеуметтік 
қорғауды қажет ететін халық топтарына 
арналған қолдау шаралары қарастырылған. 
Дауыс беру нәтижесімен кодекс жобасы 
мақұлданды.

Селектордан кейін Үкімет басшысының 
тапсырмаларын орындау бойынша облыс 
әкімі Нұрлыбек Нәлібаев жиын өткізіп, кәріз 
жүйелерін жаңарту үшін қаржыландыруға 
қажетті құжаттарды белгі ленген мерзімді 
күтпей, қазірден бастап дайындауға кірісуді 
тапсырды.

«Әрбір тапсырма тиянақты әрі сапа-
лы, уақытылы орындалуы тиіс. Келер 
жылы рес пуб ликалық бюджетті нақтылау 
жылдағыдан ерте өткізіледі. Қазір барлық 
минис трліктер қаңтар айы ның басында 
нақтылауға ұсы нылатын жобалар тізімін 
жасауға кірісті. Сондықтан осы кезден бастап 
экономика басқармасы  және тиісті салалық 
басқармалар бірлесіп, нақты қажет деген 
жобаларға тез арада бюджеттік өтінімдерді 
ұсынып, минис трліктермен жұмыс жаса-
ңыздар», – деді аймақ басшысы.

Жиын соңында облыстық жұмыспен 
қамтуды үйлес тіру және әлеуметтік бағ-
дарламалар басқармасына Қы зылорда 
қаласы және аудан әкімдерімен бірлесіп, 
жұмыс сыздық деңгейін төмендету бойын-
ша тиісті шараларды қабылдауды тапсырды. 
Мұнан бөлек аймақ басшысы «2023 жылға 
арналған Өңірлік жұмыспен қамту жол кар-
тасын» бекіту жұмыстарын қолға алуды 
жүктеді. 

«СБ» ақпарат

ҮКІМЕТ ОТЫРЫСЫ

Екі мәселе 
қаралды

Сейсенбіде ҚР Премьер-
Министрі Әлихан Смайыловтың 

төрағалығымен селекторлық режим-
де Үкімет отырысы өткізілді. Жиында 

кәріз-тазарту құрылыстарын салу 
және реконструкциялау жөніндегі 

жос пар мен жаңа Әлеуметтік 
кодекстің жобасы қаралды.

Жиынға министрлер мен онлайн 
режимде өңір әкімдері қатысты.

ҚР Сауда және интеграция 
бірінші вице-министрі Арман 

Шакқалиев облысқа арнайы жұмыс 
сапармен келіп, облыс әкімінің 

қабылдауында болды және белсенді 
қоғам өкілдерімен кездесті.

Аймақ басшысымен кездесуде экс-
портты дамыту және кәсіпкерлерді қолдау 
мәселелері талқыланды.

Негізгі азық-түлік бағасын тұрақтандыру 
үшін Үкімет арқылы қабылданған шаралар, 
«форвардтық сатып алу», «айналым схе-
масы», сауда инфрақұрылымын дамыту, 
техникалық және эко номикалық тұрғыдан 
ішкі нарықты қорғау және сауда желілеріне 
қолжетімділікті қамтамасыз ету мәселелері 
баяндалды.

Жиында әлеуметтік ма ңызы бар азық-
түлік тауар ларына баға белгілеудің тізбегі 
бойынша делдалдық схемаларға қарсы 
күрес жөніндегі өңірлік комис сиялардың 
жұмысы жүйе леніп, олардың құрамы кү-
шей тілгендігі туралы айтылды.

Арман Абайұлы жергілікті мемлекеттік 
кірістер депар таментін өңірлік комиссия-
лармен жұмысты белсенді түрде құруға 
шақырды. 

Мұнан кейінгі кездесуде вице-министр 
тұтыну шылар құқығын қорғау, ішкі сауда-
ны дамыту, әлеуметтік маңызы бар азық-
түлік тауарларының бағасын тұрақтандыру 
және басқа да мәселелерге тоқ талып, 
тұрғындардың сауалдарына жауап берді. 
Тұрғындармен кездесу аясында вице-
министр жеке қабылдау өткізіп, бизнес 
өкілдерімен де жүздесті.

Негізгі азық-түлік бағасын тұрақтандыру 
мақсатында аймақтағы белгілі «Абзал и 
К», «Жан Арай», «Алтын қамба», «Алтын 
орда» және «Далатекс» компанияларын 
аралап, кездесулер ұйымдастырды.

Жұмыс сапарының соңында журна-
листердің сауалына жауап берді.

«СБ» ақпарат

Сауда 
жүйесінің 
салмағы

Айта кетсек, жуырда ғана көпбалалы 
отбасыларға, халықтың әлеуметтік 
жағынан осал топтарына, жетім және 
ата-анасының қамқорлығынсыз қалған 
балаларға 110 пәтер берілді. Алдағы 
уақытта да бірқатар көпқабатты тұрғын 
үйлер құрылысы аяқталып, ел игілігіне та-
бысталады.

Аймақ басшысына бір топ 
тұрғындар үйлеріне күрделі жөндеу 
жасаған компанияның жұмысты са-
пасыз жүргізгеніне шағымданды. Об-
лыс әкімі мәселені зерттеп, мердігердің 
жауапкершілігін қарауды тапсырды.

Жеке қабылдаудан кейін Нұрлыбек 
Нәлібаев қала тұрғындарымен кездесіп, 
жыл қорытындысымен қол жеткізген 
жетістіктерді айтып, алдағы кезеңдегі 
аймақтың даму барысын баяндады.

– Өздеріңіз білетіндей, қазіргі таңда Сыр 
өңірінде маңызды бастамалар қолға алы-
нуда. Ел Президентін кезектен тыс сайлау 

секілді ауқымды саяси науқандарда 
аймағымыз үз дік тер қатарынан көрінсе, 
жақында Қызыл ордаға жұмыс сапарымен 
келген Премьер-Министр облыс дамуына 
оң баға беріп, көтерген мәселелерімізге 
қолдау білдіретінін жеткізді. Нәтижесінде 
аймақ үшін көптеген игі жоба жүзеге 
асырылмақ.

Бүгін, міне, қала тұрғындары үшін 
ашық қабылдау өткізіп, келген әрбір 
азаматтың жеке мәселелерін мұқият 
қарадық. Бұған дейін 7 ауданға барып, 800-
ден аса азаматтың өтінішін тыңдап, бағыт-
бағдар бердік. Мезетінде шешілгендері де 
аз емес. Бүгінгі қабылдауда да ешқандай 
шектеу болған жоқ. Бұйымтайын 
айта келген барлық адамның ұсыныс-
пікірлері тыңдалып, назарға алынды. Біз 
мұндай кездесулерді алдағы уақытта да 
ұйымдастыратын боламыз, – деді аймақ 
басшысы.

Айта кетейік, биыл облыс әкімі 27 жеке 
қабылдау өткізіп, 600-ге жуық тұрғынды 
қабылдап, өзекті мәселелерін қарады.

– Байқоңыр қаласындағы жұмыссыздық деңгейі 
5% құрайды. Соған орай,  «2021-2025 жылдарға 
арналған кәсіп керлікті дамыту жөніндегі ұлттық жоба» 
шеңберінде кәсіп  керлікке ден қойған жандарға ыңғайлы 
жағдай жасаудамыз. Оның ішінде 133 тұрғынға өтеусіз 
грант берсек, оның басым бөлігі мал шаруашылығы, 
құс шар уашылығы, шаштараз қызметі, шағын типо-
графия ашу, жартылай фабрикат өнім дерін да йындау 
және басқа да қызметтерге бөлінді. Бұдан бөлек, 
азамат тардың өмір сапасын жақсарту бағытында биыл 
бірқатар жұмыстар атқарылды. Мә селен, жыл ішінде 
тұрақты жұмыс орындарына 308 адам орналастырылды. 
Сондай-ақ, биыл алғаш рет «Жасыл ел» жобасы аясын-
да маусымдық жұмыстарға 150 адам тартылды. Келер 
жылы да бұл бағыттағы жұмыстар жалғасатын болады, 
– деді ол.

Брифингте әлеуметтік-эко но микалық жағдай, 
қоғ амдық-саяси ахуал да сөз болды. Оның ішінде 
байқоңырлықтарды тұр  ғын үймен қамтамасыз ету, 
денсаулық сақтау және білім беру мәселелері саралан-
ды.

Мәселен, биыл бай қо ңырлық 587 отбасыға ата-
улы әлеу меттік көмек көрсетілді. Қазір Байқоңыр 
қаласындағы көпбейінді ауруханасында гемодиа-
лиз орталығын ашу бо йынша жұмыстар жүргізілуде. 
Орталықтың ашылуы келер жылға жоспарланған. Айта 
кетерлігі, қазір қалада қазақстандық және ресейлік 
медициналық ұйымдар қыз мет көрсетсе, онда жыл көле-
мінде 112 азамат жұмысқа қабылданған. Сондай-ақ, жа-
ңадан салынған үйлерден дәрі герлерге 15 қызметтік 
пәтер берілді. 

– Өздеріңізге белгілі, былтыр «Нұрлы жер» бағдар-
ламасы аясында бюджеттен  7 «А» шағын ауданын-
да елу пәтерлі бес тұрғын үйдің құрылысы бастал-
ды. Бұл жұмыстар әлі жалғасуда. Онымен қоса, 11 
шақырымнан астам кәріз желілері қайта жаңғыртылды. 
Осының негізінде жергілікті 150 тұрғын жұмыспен қам-
тылды. Ал биыл электр станциясының қазандықтарын 
пайдалануға беру мақсатында №3 ең жоғары су жы-
лыту қазандығына табиғи газ берілді. Жылу-электр 
станция сын газдандыру жұмыстарын толығымен 2027 
жылы аяқтау жоспарланған. Бұл бағытта «ҚазТрансГаз 
Аймақ» АҚ-ның Қызылорда өндірістік филиалы қажетті 
газ көлемін жеткізуге дайын, – деді Қ.Ырзақұлұлы.

Жиында арнаулы өкіл Байқоңыр қаласы халықаралық 
ерекше статусқа ие және ондағы мәселелер, қоғамдық-
саяси ахуал Үкіметтің ұдайы назарында екенін жеткізді.

Орайы келгенде айта кетейік, бүгінде Қазақстан-
Ресей үкіметаралық комиссия шешімімен Байқоңыр 
қаласының жылу-электр орта лығына қазақстандық 
та биғи газ жеткізілді. Бұл өз кезе гінде коммуналдық 
қызмет тарифтерінің төмендеуіне оң әсер етеді.

Байқоңырда 
байыпты 
бастамалар бар

Биыл «Бастау 
бизнес» кәсіпкерлік 

негіздерін оқыған 
байқоңырлық 
133 тұрғынға 

қайтарымсыз грант 
берілді. Бұл туралы 
өңірлік коммуника-
циялар қызметінде 

өткен брифингте 
облыс әкімінің орын-

басары, Қазақстан 
Респуб ликасы 
Президентінің 

«Байқоңыр» 
кешеніндегі арнаулы 
өкілі Қайрат Нұртай 

айтты.
Ақтілек БІТІМБАЙ,
«Сыр бойы»Sb

Бүгін міне, Бірлік ауылында 
балбөбектерімізге сый ретінде 90 
орындық «Қызғалдақ» бөбекжай 
балабақшасы есігін айқара ашты. 
Нысанның салынуына бюджет-
тен 366 млн 900 мың теңге қаржы 
бөлінді. 

Балабақша іші бүлдіршіндердің 
күлкісіне толы болып, бөбектеріміз 
білім, тәрбие нәрімен сусындап, 
еліміздің ертеңін жарқын етер аза-
маттар өсе берсін, – деді облыс 
әкімі.

Іс-шара барысында ел ағалары 
жаңа нысанның ашылуымен 
құттықтап, жиналған қауымға бата 
берді. 

– Біздің Бірлік ауылымызда 2,5 
мыңдай адам тұрады. Міне, бүгін 
көптен бері күткен мемлекеттік 
балабақша ашылды, алдағы 
уақытта табиғи газ да қосылып, 
жолдар жөнделеді екен. Барлық 
түйткілді мәселелер орнықты 
шешіліп келеді, бұл біздерді 
қуанышқа бөлеуде, – деді ауылдық 
ардагерлер кеңесінің төрағасы 
Әріпбек Асанұлы.

Аймақ басшысы мен ел ағалары 
бөбекжайдың жұмысымен таны-
сып, жаңажылдық шыршаға келген 
бүлдіршіндерге тәтті сый лықтар 
таратты және балабақша әкім-
шілігіне теледидар сыйға табыс-
тады.

Мұнан кейін облыс әкімі Жаңа-
қорған кентіндегі 300 орын дық 
мек тептің ашылу рәсіміне қатысты. 

«Жайлы мектеп» Ұлттық жо-
басы аясында алдағы үш жылда 
15 100 орынға арналған құны 100 
млрд теңгеден асатын 21 мектептің 
құрылысы жүргізіледі. Бұл өз 
кезегінде апатты және үш ауы-
сымды мектептердің санын жоюға 
мүмкіндік береді.

Келесі жылы 19,6 млрд теңгеге, 
10 мектептің құрылысы бастала-
ды. Бұл алда атқаратын негізгі 
жұмыстарымыздың бір бөлігі ғана,  
– деді аймақ басшысы.

Салтанатты іс-шарада зиялы 
қауым өкілдері келешекте осы 

білім ұясынан талантты шәкірттер 
түлеп ұшып, аймақ абыройын есе-
лей түсетінін жеткізді. 

Шараға жиылғандар мектепті 
аралап, оқушылармен дидарласты 
және оларға велосипед пен тәтті 
сыйлықтарды табыс етті.

Сондай-ақ аудан орталығында 
600 орындық Н.Илялетдинов атын-
дағы орта мектеп ашылды. 

Аймақ басшысы кент тұрғын-
дарын құттықтап, алдағы уақытта 
да Сыр өңірінде, оның ішінде 
Жаңақорған ауданында ауқымды 
жобалар іске асырылып, көптеген 
жаңа әлеуметтік нысандар ел 
игілігіне табысталатынын айтты.

Іс-шарада қоғам қайраткерлері 
жайлы әрі заманауи мектеп жас 
ұрпақтың білім мен ғылымға ден 
қоюына жол ашсын деп ақжарма 
тілегін қосты. 

«Шын мәнінде, жылдан-жылға 
отбасылар көбейіп, дүниеге нәрес-
телер келуде. Сөзсіз, мектеп қажет. 
Қатынап оқитын балаларымыз 
үшін бұл мектептің ашылғаны бар-
ша ата-анаға қуаныш сыйлады», – 
дейді тұрғындар. 

Айта кетейік, Жаңа жылға ар-
налған мерекелік іс-шаралар өткен 
аптада бастау алды. Облыс орта-
лығында ауыл шаруашылығы өнім-
дерінің жәрмеңкесі ұйымдас ты-
рылып, орталық алаңда бас шырша 
шамы жағылды. Мереке қарсаңында 
110 отбасы жаңа пәтер алып, қоныс 
тойын тойлады. Мұнан бөлек, об-
лыс әкімдігінде Президент шыр-
шасы өткізіліп, Қазалы ауданында 
3 ауыл газдандырылды және 140 
орындық балабақша ашылды. Жыл 
соңына дейін бірқатар әлеуметтік 
нысан пайдалануға берілмек.

Облыс әкімінің 
баспасөз қызметі

ЖАҢА БАЛАБАҚША ЖӘНЕ 2 МЕКТЕП

1-бет

                  ЖУЫҚ ҚЫЗЫЛОРДАЛЫҚТЫҢ 
МӘСЕЛЕСІН ТЫҢДАДЫ
250-ге

Келесі жылы облы сы мыздың бас 
шаһарында құны шамамен 17 млрд 
теңгені құрайтын 23 тұрғын үй ел 
игіліне табысталып, барлығы 1100 от-
басы өз пәтер кілтін алатын болады. 
Берекелі бастама жоспарға сай аяқ талып, 
кезектілікке сәйкес жер лестерімізге 
беріледі, – деді облыс басшысы.

Қоныс той иелерін қоғам қайраткері 
Ибрагим Абибуллаев құттықтады. Ал 
жаңа қоныс  иелерінің атынан көпбалалы 
ана Жадыра Кенжеева аймақ басшысына 
алғысын білдірді.

Айта кетейік, сол жағалауда 50 
пәтерлік арендалық тұрғын үйден 
халықтың әлеуметтік жа ғынан осал топта-
рына 35 пәтер, жетім және ата-анасының 
қамқорлығынсыз қалған балаларға 15 
пәтер берілді. Жыл басынан бері өңірде 
қаржыландырудың барлық көздері 
есебінен 604 мың шаршы метр тұрғын үй, 
оның ішінде, бюджет қаржысы есебінен  
Қызылорда қаласында СПМК-70 тұрғын 
ауданында екі 40 пәтерлі және бір 50 
пәтерлі кредиттік тұрғын үй табысталған 
болатын. 

«СБ» ақпарат

50 ПӘТЕР БЕРІЛДІ

1-бет

Алдағы, яғни 2023 жылғы 1 
қаңтардан  бастап айлық есептік 
көрсеткіш (АЕК) 3 450 теңге, ең 
төменгі зейнетақы 53 076 теңге, ең 
төменгі күнкөріс деңгейі (ЕТКД) 
40 567 теңге базалық зейнетақы 
төлемінің ең төменгі мөлшері 24 
341 теңге мөлшерінде белгіленді. 

Сонымен қатар еңбек 
сіңірген жылдары үшін және 
жасына байланысты  зейнетақы 
төлемдерінің мөлшері 2023 жылғы 
1 қаңтардан бастап алынатын 
мөлшерден 10,5 %-ға артады. Бұдан 
басқа, жасына байланысты жаңадан 
тағайындалатын зейнетақы тө-
лемдерінің мөлшерін есептеу үшін 
ескерілетін ең жоғары табыс 2023 
жылғы 1 қаңтардан бастап 46 АЕК-
тен 55 АЕК-ке (189 750 теңге) 
дейін артады. 

Осыған орай, жа сына байла-
нысты зейнетақы төлем дерінің 
мөлшерін есептеу  екі нұсқамен 
қаралады. Біріншісі жасына қарай 
зейнетақы төлемдерінің мөлшерін 
есептеу үшін есепке алынатын ең 
жоғары табыстың ұлғаюына сәйкес 
2023 жылғы 1 қаңтарға дейін та-
ғайындалған зейнеткерлерге жа -
сына байланысты зейнетақы 
төлем дерін есептеу кезінде  орташа 
айлық табысы 46 еселенген АЕК-
пен шектелген болса, олардың 
зейнетақысы 55 АЕК-пен қайта  
есептеледі.

Екіншісі, 2023 жылдың 1 
қаңтарына дейін тағайындалған 
жасына байланысты зейнетақы 
төлемдері 10,5 %-ға индекстеледі. 
Бұл ретте 55 АЕК шегінде табыс 
негізінде есептелген жа сына 
байланысты зейнетақы төлем-
дері нің мөлшері 10,5 %-ға өскен 
сомадан төмен болмауы керек. 
Сонымен қатар, ҚР Президентінің 
2022 жылғы 1 қыркүйектегі  
Жолдауында зейнетақы жүйе-
сінің тиімділігін арттыру бо йын-
ша  2023 жылдан бастап әйел-
дердің зейнеткерлік жасын 61 
жас деңгейінде жоспарланған 
ұлғайтуды 5 жылға тоқтату және 
2023 жылғы 1 қаңтардан бастап 
2027 жылға дейін ең төменгі 
базалық зейнетақы мөлшерін 
ең төменгі күнкөріс деңгейінің 
54%-ынан 70%-ына дейін, ең 
жоғарғысын тиісінше 100 %-дан 
120 %-ға дейін кезең-кезеңімен 
жеткізу туралы  жаңа шаралар 
топтамасы ұсынылған болатын.  
Осыған сәйкес, 2023 жылғы 1 
қаңтардан бастап әйелдердің 
зейнетке шығу жасы 2023 жылдан 
2028 жылға дейін 61 жас болып 
бекітілді. Ал, мемлекеттік базалық 
зейнетақы төлемінің мөлшері 
«Қазақстан Республикасында 
зейнетақымен қамсыздандыру 
туралы» Қазақстан Республикасы 
Заңының 4-бабына сәйкес ЕТКД-
нің жаңа мөлшеріне пайызбен 
белгіленеді.

Осылайша 2023 жылдың 1 
қаңтарынан бастап  зейнетақы 
жүйесіне 10 және одан аз жыл 
қатысқан немесе еңбек өтілі 
болмаған жағдайда ең төменгі 
күнкөріс деңгейінің 60 пайызы (54 
пайыздың орнына) мөлшерінде, 
оның мөлшері он жылдан асқаннан 
кейін әрбір толық жылға 2 пайызға, 
бірақ  республикалық бюджет 
туралы заңда тиісті қаржы жылына 
белгіленген ең төменгі күнкөріс 
деңгейінен 100 пайыздан асырмай 
ұлғайтылады. Бұл 2023 жылғы 
1 қаңтардағы жағдай бойынша 
тағайындалған және жаңадан 
таға йындалған зейнеткерлерге 
де қатысты. Облыс бойынша жа-
сына байланысты зейнетақы алу-
шы лардың саны 78923, базалық 
зейнетақы алушылардың саны 
75504-ті құрайды.

Мүгедектігіне, асыраушысынан 
айырылуына  байланысты мемле-
кеттік әлеуметтік жәрдемақы 
және мүгедек балаларды тәрбие-
леп отырған ата-аналарға, қам-
қоршыларға берілетін  мемлекеттік 
жәрдемақы,  I топтағы мүгедектігі 

бар адамдарға күтімді жүзеге 
асыратын адамдарға берілетін 
арнаулы мемлекеттік  жәрдемақы 
алушылардың төлемдері ЕТКД 
(40567 теңге) мөлшерінің ұлғаюына 
байланысты арттырылады. №1, 
№2 тізім бойынша (ерекше ауыр 
және зиянды жұмыс істеген 
адамдар үшін) мемлекеттік 
арнайы жәрдемақылар,  арнаулы 
мемлекеттік жәрдемақыларының 
мөлшері   АЕК (3450) деңгейінің 
өсуіне орай жоғарылайды. Сол 
сияқты, балалар жәрдемақысының 
мөлшері де  арттырылатын болады. 
Бала туған кезде отбасына баланың 
кезегіне байланысты төленетін 
жәрдемақының екі түрінің мөлшері 
де өседі. Атап айтқанда, бірінші, 
екінші және үшінші бала туғанда 
берілетін бір жолғы жәрдемақының 
мөлшері (38-АЕК)  2022 жылдың 
сәуірінде 120840 теңгені құраса,  
2023 жылдан бастап  131100 теңгені 
немесе 10260 теңгеге, ал төрт және 
одан да көп бала туғанда (63-АЕК) 
200340  теңгеден  217350 теңгеге 
немесе 17010 теңгеге артады.  

Ал, бала бір жасқа толғанға 
дейінгі күтіміне байланысты 
берілетін жәрдемақы мөлшері туу 
кезектілігіне байланысты 2023 
жылдың 1 қаңтарынан бастап 
бірінші балаға 19872 теңге, екінші 
балаға 23495 теңге, үшінші балаға  
27083 теңге, төртінші және одан 
да көп бала туғанда 30705 теңге 
болады. Сонымен қатар, 2023 
жылдан бастап бала күтіміне 
байланысты жәрдемақы мен  МӘСҚ 
төленетін әлеуметтік төлемдердің 
төлеу мерзімі бір жылдан бір 
жарым жылға дейін ұзартылады. 
Мәселен, 2022 жылдың 30 сәуірінде 
туған баланың жәрдемақы төлемі 
2023 жылдың 30 сәуірі аралығына  
тағайындалған болса, 2023 жылғы 
1 қаңтарда төлемінің мерзімі 
2023 жылдың 30 қазанына дейін 
ұзартылады. Бұл ретте, МӘСҚ-
тен төлем алушы жұмысқа ерте 
шыққан жағдайда, оның мөлшері 
мемлекеттік жәрдемақы деңгейінде 
сақталатын болады.

Сондай-ақ, 2023 жылғы 1 
қаңтардағы жағдай бойынша бюд -
жеттік субсидия алушылар болып 
табылатын тұлғаларға, жо ға рыда 
көрсетілген субсидия тағайын-
далған кезең бала бір жарым 
жасқа толғанға дейін мемлекеттік 
органдардың және (немесе) 
ұйым дардың тиісті ақпараттық 
жүйелеріне сай ұзартылады.

2023 жылдың қаңтарынан 
бастап АЕК(3450) мөлшерінің 
ұлғаюына сәйкес «Алтын алқа», 
«Күміс алқа»  немесе бұрын 
«Батыр ана» атағын алған, «Ана 
даңқы» орденімен марапатталған 
көпбалалы аналарға және бірге 
тұратын төрт және одан да көп 
кәмелетке толмаған балалары бар 
көп балалы отбасыларға, оның 
ішінде кәмелет жасына толған соң 
орта, техникалық және кәсіптік, 
орта білімнен кейінгі, жоғары 
және (немесе) жоғары оқу орнынан 
кейінгі білім беру ұйымдарында 
күндізгі оқу нысанында оқитын 
білім беру ұйымдарын бітіргенге 
дейін (бірақ жиырма үш жастан 
аспағанға дейін) балаларға 
тағайындалатын және төленетін 
ай сайынғы мемлекеттік жәрдем-
ақылардың мөлшері де артады. 
Облыс бойынша 246,4  мыңнан 
аса зейнетақы және жәрдемақы 
алушылар төлемдерінің мөлшерін 
2023 жылдың 1 қаң тарынан 
бастап қайта есептеу жұ мыстары 
автоматты түрде жүр гізіледі. 
Төлем алушыларға   мөлшері 
арттырылған  төлемдерді алу 
үшін ешқайда бару немесе өтініш 
білдірудің қажеті жоқ. 

Ертілеу ЖАЛҒАСБАЕВ,
еңбек және әлеуметтік қорғау 

комитетінің облыс 
бойынша департамент 

басшысы

ЗЕЙНЕТАҚЫ МЕН 
ЖӘРДЕМАҚЫ 
ТӨЛЕМДЕРІ 
АРТАДЫ

ӘЛЕУМЕТ ЖӘНЕ ӘЛЕУЕТ

Мемлекет басшысының 
тапсырмасымен өтіп бара 

жатқан  жыл «Балалар жылы» 
деп жарияланған болатын. 

Атаулы жыл аяқталуға жақын. 
Барыс жылы бүлдіршіндерге 
қандай қуаныш әкелді? Олар 

үшін не істелді?

Жылдың басты жаңалығы деп 
«Балаларға арналған ұлттық қор» 
бағдарламасының іске қосылатынын 
айтуға болады. Көптен күткен жақсы 
хабарды Президент Қасым-Жомарт 
Тоқаевтың мәлімдеуі жұртшылықтың 
болашаққа деген үміт отын жаққандай. 
Мемлекет басшысы: «Әрбір отбасы 
елдің ұлттық байлығын пайдаланғаны 
үшін нақты табыс алуы керек. 
Сондықтан мен жариялаған «Балалар 
жылы» аясында жаңа «Балаларға 
арналған ұлттық қор» бағдарламасын 
іске қосуды аса маңызды деп санаймын. 
Кәмелеттік жасқа толғаннан кейін 
жинақталған сома тұрғын үй сатып 
алуға және білім алуға жұмсалады. Бұл 
қаражат өскелең ұрпаққа кәмелеттік 
өмірге нағыз жолдама береді» деді. Бұл 
ауқымды жоба жан-жақты зерделеніп, 
2024 жылдың 1 қаңтарынан бастап іске 
қосылмақ.

Ал облыста атаулы жылы көптеген 
жаңа жобалар қолға алынды. Әрбір 
баланың талабын ұштап, дарынын 
ашуды көздейтін түрлі іс-шаралар да 
жүзеге асырылды. Өңірде олардың 
игілігі үшін жергілікті демеушілер 
көмегімен 1 млрд 600 млн теңгеге 80 
спорт-ойын алаңы салынды. Бұрын 

мұндай спорт алаңдарын тек көпқабатты 
үйдің ауласынан көретін болсақ, ондай 
спорттық тренажерлер, балалар ойын 
және футбол алаңдары қаланың шет 
аймақтары мен ауылдарда да бой 
көтеруде. Жоспарланған 80 спорттық 
алаңның 30-ы аудандарда балалар 
игілігіне бағытталған. Бұл да – «Балалар 
жылындағы» толымды тартулардың бірі. 
Спортқа ден қойған жеткіншектердің 
денсаулығы мықты болатыны белгілі. 
«Бала біздің – болашағымыз» деп 
үлкен жауапкершілікпен қарайтын өңір 
кәсіпкерлері  көмегін аяп жатқан жоқ.

Мемлекет басшысының қолдауымен 
«Жайлы мектеп» ұлттық жобасы  
аясында 21 мектеп салынбақ. Бұл 
шынында да, білім саласының дамуына 
ерекше серпін бергелі тұр. Одан бөлек, 
жеке инвесторлар есебінен облыста 
21 жеке мектеп жұмыс жасап тұр. 
Алдағы бір-екі жылда тағы 12 мектеп 
инвесторлар есебінен салынып, үш 
ауысымды мектептер мәселесін шешу 
көзделуде. 

Аудандарда да игілікті істер жүзеге 
асты. Айталық Жалағаш ауданындағы 
Сыр өңірінің болашақ дарынды, өнерлі 
өрендерін оқытып, тәрбиелейтін 
Оқушылар үйі және Өнер мектебінің 
пайдалануға берілуі ауыл балаларын 
үлкен қуанышқа бөледі. 

Жалпы атаулы жыл аясында 
қызылордалық бүлдіршіндерге жан-
жақты жағдайлар мен қолдаулар 
көрсетілді. Биылдың өзінде 8 мыңнан 
астам бала өңірдегі лагерьлерде 
тынығып, серпіліп қайтты. Ал рес-
публикадағы алдыңғы қатарлы тынығу 
лагерьлерінде жыл көлемінде 1350 
баланың демалуына жағдай жасалды.

Сондай-ақ «Атамекен» балалар 

ауылының түлектеріне Қорқыт ата 
атындағы Қызылорда университетінің 
білім гранты табысталып, 45 балаға 
«Қамбаш» лагеріне жолдама табыс-
талғаны да – жағымды жаңалықтардың 
бірі.  Ал көпбалалы отбасылар үшін 
облыс орталығынан 50 пәтерлі тұрғын 
үй пайдалануға берілді. 

1 маусым – «Балалар күні» 
қарсаңында орталық стадионда ауқымды 
мерекелік шара ұйымдастырылды.  
Онда арнайы санаттағы балаларға, 
халықаралық олимпиада жүлдегерлері 
атанған 100 балаға велосипед, ноутбук 
және «Балдәурен» республикалық 
лагеріне жолдама үлестірілгенін де айта 
кетейік. 

Қосымша білім берумен қамтамасыз 
ету үшін 60 мыңға жуық бала мәдени 
және спорттық үйірмелермен қам-
тылды. Отбасы институтын насихаттау 
бағытында 300-ден астам шара 
өткізіліп, оған 8 мыңнан астам ата-ана  
қатысқан. Балалар туризмін дамыту 
үшін 3000-нан астам білім алушыға  
Қорқыт ата кешені, Сортөбе, Жанкент, 
Сығанақ тарихи орындарына саяхаттар 
ұйымдастырылды. 

«Дені сау бала» бастамасы аясында 
1-3 жас аралығындағы 26 100 бала 
аудиологиялық скринингтен өткізілсе, 
18 жасқа дейінгі 312 000 балаға ме-
дициналық тексеру жүргізілген. Психо-
неврологиялық ауытқуы бар және тірек-
қимыл аппараты бұзылған 142 балаға 
арнаулы әлеуметтік қызмет, мүгедектігі 
бар 150 балаға иппотерапиялық қызмет 
тұрақты көрсетіліп келеді. Үйде 
оқытылып, тәрбиеленетін 1149 балаға 
әлеуметтік көмек қолжетімді. Сонымен 
қатар жыл бедерінде көпбейінді 
облыстық балалар ауруханасында 
оңалту орталығы ашылды. 

 Биылғы жаңа оқу жылы қарсаңында 
жергілікті кәсіпкерлер 3 жекеменшік 
мектепті іске  қосты. Дарынды бала-
ларды қолдау мақсатында Қызылорда 
қаласы мен Қармақшы ауданынан 
150 орындық 2 мектеп-интернат, 28 
мектептен инклюзивті қолдау кабинеті, 
47 балабақшадан логопункт және 
2 ауданнан инклюзивтік ресурстық 
орталық пен 2 балабақшадан аутизм 
кабинеті ашылды.

Атаулы жылдағы ең үлкен сый – 
Қызылорда қаласында заманауи үлгідегі 
Оқушылар сарайын салу туралы 
«ҚазМұнайГаз» компаниясымен келісім 
жасалды. Бұл зәулім ғимарат Сырдария 
өзенінің сол жағалауында орналасқан 
жаңа тұрғын ауданда бой көтеретін 
болады.

Атаулы жыл аяқталса да болашақ 
ұрпақтың жан-жақты білімді, өнерлі, 
дені сау болып өсуі үшін мұндай игілікті 
шаралар мен кең ауқымды жобалар 
жалғаса беретіні сөзсіз. Өйткені, егемен 
елдің ертеңі, келешектің кілтін ұстаушы 
қазіргі жеткіншектер үшін талай 
бастамалар өмірге келіп жатыр. 

«БАЛАЛАР ЖЫЛЫНЫҢ» 
ТАРТУЫ МОЛ

Тілшілік сапармен 
Тереңөзекке барғанымда осы 

балақаймен кездескенмін. 
Көрдім де қуандым. Бұрынғы 

қариялардан көргенімді 
қайталап, «тіл-көзім тасқа» деп 

іштей күбірлегенім де есімде. 
Алты жасар ұлдың алдына 

жүрелей отырып, аз-маз сұрақ 
қойып үлгердік.

– Атың кім?
– Бақдәулет.

– Кімнің баласысың?
– Әжемнің.

– Рас айтасың ба?
– Иә, мен әжемнің ғана 

баласымын, – деп қайсарлана 
жауап қатты балақай.

Еріксіз жымидық. Ес білгелі 
ата-әженің етегені оралып 

өскен бізге бұл жауап расымен 
ұнағандай.

Бақдәулетті бізбен таныстыруға 
анасы Шынар Бекетаева алып келіпті. 
Сырдария ауданында тұратын кішкентай 
талант туралы бұрын естігенбіз. Төлебай 
тегімен Тереңөзекке танымал ол 
республикалық додаларды бағындырып 
жүр. Оның өнері – мәнерлеп өлең және 
көркемсөз оқу. 

Иә, Бақдәулет үш жасынан 
бастап өлең оқиды. Бұған әжесі Роза 
көмектескен. Әу баста тілі тәтті көрінген 
баланың кейіннен қазақ ақындарының 
өлеңдерін жаттауға деген ерекше 
алғырлығы байқалыпты. Әсіресе, 
патриоттық шығармаларды.

– Жасы алтыда. Мектепке ертелеу 
бердік, – деді бізбен әңгімелескен 
анасы Шынар. – Балабақшадан бастап 
мәнерлеп оқуға дағдыланды. Сол 
арқылы аудандық жарыстарға қатысып 
келдік. Алғашқы байқаулар пандемияға 
байланысты онлайн болды. 

Менің ұстаздарына аналық 
алғысым шексіз. Осы Тереңөзектегі 
№36 Ә.Тәжібаев атындағы мектеп-

лицейіндегі сынып жетекшісі Әйгерім 
Жақсылыққа рақмет айтамыз. Баланың 
бос уақытын тиімді пайдалана білген 
мұғалім осындай болса керек. Ұлымыз 
қазір мектепішілік іс-шаралармен қатар 
аудандық деңгейдегі мәдени-көпшілік, 
рухани-танымдық іс-шараларда өнер 
көрсетіп жүр.

Анасы айтқандай, мәнерлеп оқу 
арқылы Бақдәулет шет елдердегі 
онлайн байқауларда топ жарыпты. 
Болгария, Украина және өзімізде 
өткен халықаралық, республикалық 
сайыстарда жеңіп шыққан. Санамалап 
айтсақ, олар тым көп. Мысалы, 
былтыр Тәуелсіздіктің 30 жылдығына 
орай өткізілген республикалық 
«Тәуелсіздік – маңдайдағы бағым бұл» 
атты өнер байқауында бас жүлдені 
алды. «Жұлдызды қолтаңбаңды 
бізбен бірге қалдыр» жобасы 
аясында ұйымдастырылған байқауда 
«Көркөмсөз» аталымы бойынша да 
үздіктер қатарынан көрінген. Аталған 
сайыста сынып жетекшісі Әйгерім 
Ғазизқызы екеуі диплом, сертификатпен 
марапатталған. Бұлардың қасына 
Астана қаласында өткен халықаралық 
«ALASH STAR» өнер байқауының бас 
жүлдесін қосыңыз. 

Тағы бір сүйіншілейтін жаңалық, 
Бақдәулет жақында ғана «Мен де 
жұлдыз боламын» атты республикалық 

байқаудан жүлделі оралды. «Балалар 
жылы» аясында Алматы қаласында 
өткен сайыста бірінші орын иеленіп, 
Түркия мемлекеті мен Мәскеу қаласына 
жолдама ұтыпты. Аталған сайыста 
Бақдәулет Абай атасының «Күз» өлеңін 
мәнерлеп оқыған.

– Бақдәулет – әжесінің мақтанышы. 
Әр сайыс пен байқаудан оралған сайын 
жеткен жетістігіне марқайып отырады. 
Немересінің алған әр марапаты мен 
естелік сыйлықтарын келген қонақтарға 
көрсетіп, мақтанып жүреді. Бақдәулет 
кішкентайынан сахнаға төселген. 
Өзім де тіл-көзден аман болса деп 
іштей тілекте жүремін. Айтпақшы, 
былтыр «Bala Daryn» жобасы аясында 
Ы.Алтынсариннің 180 жылдығына орай 
балабақша, мектеп оқушылары арасында 
өткізілген «Кел, балалар, оқылық» атты 
республикалық байқаудың бірінші орын 
иегері атанды. Бұған қоса аудандық 
мәдениет және тілдерді дамыту бөлімі 
ұйымдастырған «Тіл болашағы – 
балабақшадан» байқауында да диплом 
алды, – дейді анасы Шынар.

Бүгінде бірінші сыныпта оқитын 
дарынның даралығы көрініп тұр. Ата-
ана тәрбиесі мен мұғалімдер берген 
білімнің арқасында аудан абыройын 
асырып жүр. Сондай-ақ Бақдәулет 
аудандық мәдениет үйі жанындағы 
«Сыр жастары» драма үйірмесінің 
мүшесі ретінде мәдени-көпшілік іс-ша-
раларға да қатысады. Драма үйірмесінің 
жетекшісі Дәулет Асановтың айтуынша, 
ол былтыр аудан орталығында өткен 
салтанатты іс-шарада ауыл баласының 
рөлін сомдаған. Сондай-ақ «Көксерек» 
әңгімесінің желісімен дайындалған 
қойылымда басты рөл – Құрмаштың 
бейнесін жоғары деңгейде алып 
шығыпты. Табиғатынан талантты 
кішкентайдың Абай Құнанбайұлы, 
Мұқағали Мақатаевтың өлеңдерін 
оқып, түрлі көріністерге қатысып 
жүргені тегін емес. Бұл – оның өнер 
мен әдебиетке деген құштарлығын анық 
байқатып тұр. 

Сырдария ауданы

Айсәуле ҚАРАПАЕВА,
«Сыр бойы»Sb

Ержан ҚОЖАС,
«Сыр бойы»Sb

БАҚДӘУЛЕТ 
БАҒЫНДЫРҒАН БИІК

Тұман мен тұмауды же
тегіне алған күз ішін тарта 
ышқына жетті, еңсені басып, 
бойды мұздата қара суық 
соғады. Ақмешіттің желі осы, 
тіршіліктің жеті атасында кегі 
кеткендей тістене, уілдейді де 
тұрады. Сөйтеді де кішкентай 
суықты аспандата көтеріп, қыс 
қаһарын жеткізе, қанша жылы 
киінсең де қойнықонышыңды 
тінткілеп, еттен өтіп, сүйекке 
жетіп барады. Былтырғыдай 
емес үй де азынап тұр, мұны 
біреулер газ сапасынан десе, 
енді бірі ауа райынан дейді, 
кім білген, әйтеуір, әлемді бір 
салқындық билеп алғандай. 
Оның аула ішіне шыққаны 
сол еді, онсыз да реңі қашып, 
албажұлба кейіпке енген, бұлт 
біткен шошала тиген сиырдай 
жөңкіле көшіп, сұрлана түскен 
көктен қаз дауысы естілді. 
Қолын көлегейлей көкке тесіле 
қарағанмен көре алмады, түрлі 
кейіпке ене түнере түскен 
бұлт көрсете ме сірә, бірақ үні 
мұңды. «Ой, бейшараай, жара
ланып, тізбегінен қалып қойған 
болды ғой. Жылы жаққа жете 
алса болар еді» деген ойды әлгі 
үн тағы бұзды.

Гакк...лаку... гак...лакгу...
Еріксіз селт етті. Сана

сында бір жасын ойнағандай 
болды. «Ойбайау... Мынау... 
Мынау – «Назқоңыр» ғой. Ха
лалаку ләйлім... Халалаку
лай...Ол өзінің қаз дауысына 
қосылып тұрғанын да сезбеген 
еді. Қолына бірдеме тигендей 
болды, тесіле қарады, жаңбыр 
сіркірейін деді ме екен, әлде... 
Жетпіс алтыдан асып барады, 
көңілшек болып бара ма қалай, 
түсінде де көретіні жас кезі, сах
нада ән шырқап тұрғаны. Алла
ай, бұлай тез өтерін кім білген, 
бәрі де күні кеше сияқты еді. 
Тағы да қолына тамшы тиді...
Баяғыда да дәл осылай қолына 
тамшы іліккенді. Дүниеай... 
Қалай басталып еді өзі... Ие, 
ие... Ескі базарда еді ғой сыған 
әйелдің бұған айтқаны...

***
Оқуға келген бір топ жігіттің 

бас қосар жері – базар маңы. 
Сол тұстан пәтер жалдап, 
түрлі мамандықты таңдаған 
өрімдей жастар кітаптан бо
саған сәтте базар жағалайды, 
шамашарқынша қаржы таба
ды. Лағынет жауғыр соғыстың 
біткеніне он жеті жыл болса да, 
ел әлі де молыға қоймаған тұс. 
Мұның әу бастан қол жұмысына 
икемі жоқ, бір жақта қобыз ша
лынып, арғы тұстан мастар дау
сы естілер базардың күншығыс 
жақ шетіндегі Сыр суы сылды
рап ағып жатқан арықтың бой
ына отырып алып, ән салады. 
Қасындағы екі жігіт – тиынте
бен жинаушы. Әжептәуір дауы
сы бар, қоңқақ мұрынды, бұйра 
шаш жасөспірімнің арманы – 
әнші болу, қоңыр дауысты бап
пен ырғақ желісінде көтерген 
тұста көшенің ана басында 
өтіп бара жатқандар да бұрыла 
қарайды, бұл іштей масаттана 
иірімдерді ойната түседі. Сол 
күні бұрынғы әдетімен «Бақыт 
құшағындадан» бастап біраз 
ән салды, қасындағылар риза, 
соған қарағанда тапқаны аз 
болмағаны. Енді орнынан тұра 
бергенде тұстарынан өтіп бара 
жатқан сығандар тоқтай қалды 
да, бір әйел мұның қасына 

келді. Әдеттегі «Бал ашамын, 
қолыңды әкел» дегенді де 
айтқан жоқ. Мұның бетіне қарап 
тұрып, «Әлгі Халалаку ләй
лім» деген ән сенің бағыңды 
ашады»  деді де, бұрылып жүре 
берді. Бұл аңтаң, жұрттың да, 
музыка мамандарының да «Бұл 
облыста «Бақыт құшағынданы» 
сендей келістіре айтатын 
адам жоқ» деп жүргендері не 
болғаны сонда? Іштей сенбесе 
де, әлгі сыған әйелдің халала
ку мен ләйлім арасын ерекше 
тербелісте айтқаны құлағында 
қалды, кейін өзі де солай айта 
бастады. Сонымен не керек, сол 
жылы оқуға түсті, Ақмешітте 
өтетін концерттерде ән сала ба
стады.

 Ие...зымырап бара жатқан 
өмірай. Бірақ...Бәрі көз ал
дында, санасында сайрап тұр. 
Екінші курста оқиды. 1964 
жылдың 5 қарашасы, Октябрь 
революциясы мерекесіне ар
нал ған концерт. Шәмшінің 
«Бақыт құшағында» әні мен 
халық әні «Назқоңырды» орын
дады. Көңіл күйі көтеріңкі еді, 
әндер де нақышты орындалды. 
Оны көрермендер қоше метінен 
сезді, қайтақайта шақырғасын 
сахнаға шығып, «Назқоңырдың» 
соң ғы шумағын тағы айтты, қол 
соғып, қошеметтеу ұзаққа со
зылды. Сахна сыртына шық
қаны сол еді, облыстық ком
сомол комитетінің қызметкері 
Аманкелді Жұматаев жетелей 
жөнелді. «Бала! Сені бастықтар 
іздеп жатыр». Іштей қобалжу 
басталды.  Не болды екен, әннен 
қателеспегені өзіне аян...Неге 
іздеді екен?! Сахна сыртынан 
тура ұзынша дәлізге шығатын 
есікті ашқаны сол еді, қарсы 
алдында шашын жылтырата 
тараған обкомолдың бірінші 
хатшысы Абылай Айдосов тұр 
екен. Мұның басынан аяғына 
дейін тінте қарады да, мойнын 
қисайта бұрып: «Жүр!» деді. 
Не жаздым күйге түскен бұған 
оның ізіне ере беруден басқа 
жол жоқ еді. Үлкен бөлмеге 
енді, төрдегі үстел басын
да отырған қырықтар шама
сындағы адамға ол: «Мус тахим 
Билялович! Әнші жігіт мынау. 
Мұхамедәлі  Әуезов деген»  деді 

мұны көрсетіп. Ол әлгіге шыға 
тұруын иек қаға сездірді де, 
мұның қасына келіп, сәл қарап 
тұрған соң қапсыра құшағына 
алсын. Мұның шақтас денесі 
әлгі адамның құшағына енді де 
кетті. Айдосовтың көзі үлкейіп 
бара жатты, мына кісі оған 
«Тез!Сыртта бол!» деді дауы
сы өзгере. Бұл ананың шығып 
кеткенін де аңғарған жоқ, 
мына бір жыпжылы құшақтан 
босануға әрекет те еткен 
жоқ. Тылсымы бөлек шуақты 
жылылық, сонау алыста қалған, 
баяғы бала күнінде марқұм 
әкесінен сезген жылу. Аллаай, 
құдды сол. Бұл бір кезде қолына 
тамған тамшыны сезді. Оны 
сүртуге де шамасы келмеді, 
бірақ, бүкіл жанжүйесімен өзін 
құшақтап тұрған адамның жы
лап тұрғанын сезді. Біраздан 
соң ол мұны босатып, үстел 
үстіндегі графиннен су ішті де: 
«Қарғам, рахмет саған! Бақытты 
бол, айналайын! Сен бүгін менің 
есіме талай нәрсені салдыңау» 
деп сәл тұрып қалды. Бұзы
лыңқырап бара жатқан дауысын 
аңғартқысы келмегені анық, 
тамағын кенеп: «Бара ғой! Бара 
ғой, қарғам» деді.  

***
Мерекелік кештен оралған 

облыс басшысы бірекі кесе шай 
ішті де, жұбайынан мазаламау
ын сұрап, төсегіне қисайды.  Иә, 
бүгінгі «Назқоңыр» оның ішкі 
әлемін қозғап жіберген еді. Бұл 
әнді сонау 1941 жылғы жаздан 
кейін естуі, тек ағасы ғана сала
тындай көрінетін, мына жақтан 
шыққанын қара! Халалаку де
геннен кейінгі әдемі діріл тура 
ағасы айтатындай... Мұндай 
да болады екенау... Қайран 
Мұстафа, соғысқа аттанғанша 
«Мұске, теміржол маманы 
болуың керек. Бұл сала қазақ 
үшін өте маңызды бауырым»  
дегенді қайталай бердіау. Ән 
салатын сосын, бейне тойға бара 
жатқандай... «Назқоңырды» 
ай татын... Ауылда тағы да ай
тушылар болды, бірақ оныкі 
бөлек еді ғой. Әнебір діріл... 
Тәңірай, тағы да көңілі босады 
ма? Соғысқа аттанар күні екеуі 
қатар жатты, ол мұны құшақтап, 
шашынан иіскегенін айтсай

шы... «Түу, исің қандай керім 
еді, Мұске!» Сол сөзді ұмытар 
ма. Кірпік шыланды, ойына 
анасы оралды. Алты айдан соң 
майданнан қара қағаз келді, ел 
болып оны анасынан жасыр
ды, жүрегі шыдамас деп ойла
ды жұрт. Қайран Ана, ба қилық 
болғанша Мұстафасын күтумен 
өтті. Шешесі соғыс туралы кино 
жүріп жатыр дегенді естісе 
көргенше байыз таппайтын, 
сондағысы Мұстафаны көріп 
қаламын ба  дегендік екен. Бұл: 
«Апаау, стройда бара жатқан 
қаншама адам, ішінен оны қалай 
танисың» деп қалжыңдайтын. 
Ол болса көзінен мейірім 
шаша нұрланып, нұры жасқа 
малынып: «Е, не көрініпті? 
Мұстажанымды мың, мілион 
болса да ту сыртынанақ тани
мын, тек көрсетсе екен» деп 
күрсініп алатын. Текті жердің 
қызы ғой, мына пәнидегі тұз
дәмі таусылуға жақындағанын 
сезді ме, бұларды жанына 
шақырды бірде. Үштөрт күн 
ғана ауырды, сауығып кетер 
деген үмітте болатын бұлар, 
алайда тура анасы айтқандай 
болды. «Балам! Келін! Шалым 
түсіме енді, келесі аптада алып 
кетемін деді. Келесі аптаның 
осы күніне дайындала беріңдер. 
Ішімде арман кетіп барады, 
Мұстажанымды күте алмай
тын болдым енді. Біздің шал 
бір сөздің адамы ғой, айтқанын 
орындары анық. Ана сандықтың 
ішінде үлкен ақ жібек орамал 
бар. Баяғыда Мұстажаным келін 
әкелсе беташарына жұмсаймын 
деп ниеттеген едім. Сол – сен
дерге аманат. Мұстажаным 
мен кеткен соң келсе, мейлі 
ана жақтан әйел алып келсе 
де, сол орамалды жауып, бетін 
ашыңдар! Уһ...Құлдықтарым, 
сөйтіңдер. Апаңның ниеттеген 
орамалы деңдер». Е...ей, қайран 
ана! Тағы да кірпік шыланды, 
тамағына бірдеме тығылғандай 
болды, жүрегін сыздата бір 
толқын өтті.

 Солай жатып көзі ілініп 
кетіпті. Анасы жүр мәз болып, 
«Мұстажан келді ғой, Алла 
тілекті берді ғой, қасындағы 
келін шығар алып келе жатқан, 
жібек орамалды әкеліңдер!» 

Сүрініпқабынып үйге бір 
кіреді, бір шығады. Міне, ағасы 
келіп, мұны құшақтауда. «Түу, 
Мұске! Исің қандай керім еді» 
дейді шашынан иіскеп. Бұл бол
са басынан өткенді, талай бас
шы қызметте болғанын мақтана 
айтуда. «Мұске, көп мақтанба. 
Әділ бол!» дейді ол. «Аға»  
дейді бұл: «Бізде бір жас сту
дент бар, «Назқоңырды» тура 
өзің сияқты айтады. Ғажап. Ай
нытпай салады»  десе, ол елең 
ете қалып: «Назқоңырды» сала 
ма? Мен сияқты сала ма?» деп 
сұрайды. Сосын мұның «Иә» 
дегенінен соң: «Мұске! Онда ол 
жаман жігіт болмас, қолыңнан 
келсе көмек бер» дейді. Бұл 
болса елдің соғыс зардабынан 
әлі оңалып кете қоймағанын ай
тып, студенттердің қоңторғай 
жағдайда екенін жеткізді. Ол 
болса: «Мұске! Өнер адамына 
қамқорлық керек. Адам ықылас, 
көңілмен байиды. Көңілсіз 
елден өнер шықпайды. Сен 
ол жігітке үй бер, қызметке 
ал» дейді. Бұл болса әлі өз 
қызметкерлеріне де үй жеткізе 
алмай жатқанын айтады. Ол: 
«Партия қызметкері қалай де
генде де үйсіз қалмайды, ал 
өнер адамының үйлі болуы де
ген қиямет қайым ғой. Сөйт 
Мұске! Түу исің қандай керім 
еді» дейді тағы да шашынан 
иіскеп.

Ол оянып кетті, әлгінің бәрі 
түсі екен. Жастығы су болып
ты, жылаған ғой. Таң жақын 
болса керек, енді ұйқы қашты, 
сапырылысқан ойлар көшесін 
кезді. Апырай, ағасы түске 
кірмейтін еді, анасы да жүр. 
Құлағына «Назқоңырдың» 
әнебір ерекше дірілмен айтылар 
қайырмасы келді, тағы да ағасы 
елестеді. Таң ағарып атқан кезде 
ол бір шешімге келген болатын.  

***
Қайран күндер... Қайран 

жастық, қара су ішсең де уай
ымсыз кез ғой. Сабақтан де
кан шақыртып, обкомолға тез 
жетуі керектігін айтты. Ішкі 
ойы тағы да концерт шығар 
дегенге сайып, ғимарат алды
на жеткені сол еді. Алдынан 
Аманкелді Жұматаев күтіп 
алды да, бірінші хатшының ал
дынан бірақ шығарды. Абы
лай Айдосов тағы да басынан 
аяғына дейін сүзе қарап шықты 
да: «Слушай, Жұматаев жолдас, 
мынаның үстін дұрыстаңыз. 
Киімін, шашын...» деп қай
тадан қағазға шұқшиды. Ол 
мұны ертіп алды да, шашта
раздан бірақ шығарды. Әп
сәтте қайдан тапқанын кім 
білсін, бірсыдырғы костюм
шалбар, ақ көйлек, қара гал
стук, қара  туфли мұның үстіне  
қона кетті. «Жайшылық па?» 
деп сұрады ол, осы бір өнерлі, 
түрлі музыка аспаптарын
да шебер ойнайтын, Кавказ 
халықтары әндерін нақышына 
келтіре айтатын нұсқаушыны 
өзімсіне. «Обкомпартияға, бі
рін шіге барасың» деді ол. Иә...
иә, 15 қараша еді бұл. Айдо
сов мұны бірінші хатшыға 
кіргізді, кабинет толы адам. 
Өткенде мұны құшақтап, бауы
рына қысқан адам төрде отыр, 
жылыұшырай қарады. Мұның 
ортаға жақын келуін күткендей 
сөз бастап кетті. «Жолдастар! 
Біздер өнерге көңіл бөлуіміз ке
рек. Мына жігіт керемет әнші, 

өткенде көрдіңдер. Ал осының 
жағдайы қалай, қайсысың 
айта аласыңдар? Міне, айта 
алмайсыңдар, жатақхана жоқ, 
пәтерде жүр. Біз, обком былай 
шешіп отырмыз. Жастарды, 
әсіресе осындай өнерлі жастар
ды қамқорлыққа алуымыз ке
рек. Бұл – партияның бағыты. 
Ректор Өсербаев жолдас, бұл 
студент міндетті түрде оқуды 
бітіргенше стипендия алатын 
болсын, сізге партийный пору
чение бұл. Облспорт бастығы, 
бұл жігітке спортсмендер
ге бөлінетін та мақ талонын 
бересің, үш мезгіл тамағы тегін 
болуы керек. Облкультура 
бастығы, бұл жігітті қызметке 
қабылдайсыз, сабақтан бос 
мезгілде филармонияда қызмет 
атқарады, онсыз да сіздің бүкіл 
шараңызда жүр. Ал Берде
нов жолдас, бізде пәтер жағы 
қалай?» Қалатком төрағасы 
орнынан тұрып, таксопарк 
жанында бес қабатты бір үй 
пайдаланылуға берілгенін, үш 
бөлмелі бір пәтер обкомпар
тия қызметкеріне қалдырылып, 
қалғандары бөлініп біткенін 
айтты.

«Партия қызметкері үйсіз 
қалмас. Сол үш бөлмелі үйді 
мына жігітке беріңіздер. Ата
анасын көшіріп әкелсін». 
Қабылдау бөлмесіне шыққан 
бұл мына естігендерінен құлағы 
тұнып қалғандай болды. Алла
ау, бұл не деген іс болды, жоқ
жітік боп күн кешіп жүрген 
бұған құдайдың қарасқаныау. 
Ол мұның барлығы «Назқоңыр» 
кереметі екенін сезбеген еді 
сол сәтте. Ол кезде таксопарк 
қазіргі «Мың ұсақтүйек» атала
тын тұста, он күннен соң жаңа 
үйге көшіп алды. Ие...көшіп 
алды деген аты ғой, араларын
да Көшеней Рүстембеков бар, 
бес алтыжігіт ел раскладуш
ка атайтын бірбір жиналмалы 
керуеттерін әкеліп қойып алды. 
Бар жиһаздары – осы, анасы 
ел ішінде отыра бергенді жөн 
көрді. 

Бұрын Махмут атайтындар 
енді Маха дей бастады, оқуды 
бітіріп, Жаңақорған аудандық 
мәдениет бөлімін отыз жылға 
жуық басқарды, одан Сырда
рия ауданының мәдениет бөлімі 
басшылығына ауысты, бірақ, 
әннен алшақтаған жоқ. Тіпті, 
Мәскеу сахналарында да салған 
«Назқоңыры» мұның өнердегі 
паспортына айналды.

***
Ей, пендешілікай... Мұс

тақым ағасына күніне жеті 
рет Құран  бағыштап отыр
са да артық па еді? Мына 
бір алақұйын заман тіпті ес 
шығарып жіберген бе? Ойынан 
қаз дауысы кетер емес, тағы 
да қолына бірдеме тамды. Жас 
қой... Тура бая ғыдай. Қайран, 
Мұстақым аға, қадіріңді біле ал
дым ба? Ән салғысы келді, бірақ 
баяғы дауыс қайда, әйтеуір ізі 
бар, ілезде әлемжәлем ішкі 
толқыныс ән болып шықты.   

–Ай қабақ, алтын кірпік, 
қызыл ерін,

Кел десең неге аяйын 
аттың терін...

Көз алдында Мұстақым 
ағасы күлімдеп тұрғандай бол
ды. Ол күрсінді. Зулап өтіп 
жатқан күндерай, ей, қайран, 
қайта оралмас жас дәурен...  

Алдажар ӘБІЛОВ

ӨМІРДІҢ ӨЗІ – НОВЕЛЛА

НАЗҚОҢЫР
(әңгіме)

Базарбай Нағымановпен 
жиі кездеспесек те, өзім туған 
өлке жайлы өткен тарихты жиі 
сұрайтын бірденбір кісі осы. 
Ол да жалыққан емес. Жіпке 
тізгендей айта беретін. Әрине, 
жас күнінде естігенін төгеді. 
Оған да алдыңғы буын, сол 
заманғы ақсақалдар айтқан.

– Бүгінде 70 жастың екеуін
деміз. Мен сол «Борқыда» 
1950 жылы дүниеге келіппін. 
Әлгі ресми тілмен айтсақ, бұл 
өзі Қазалы ауданына қарасты, 
Бекарыстан би ауылының 
маңайы. Содан 3 шақырым 
арырақ жатыр. Осы аз ғана ау
ылдан елге белгілі көп азамат 
шықты. Олардың көбі бүгінде 
бақилық болған. Сонда өстік, 
жастық шағымыздың куәсі 
болған құт мекен ғой. Мектепті 
осында бітіріп, алғаш совхозда 
жұмысшытракторшы болып 
еңбек еткенмін. Бүгінгідей са
лып ұрып, жоғарғы оқу орны
на түсу қиын. Бірақ 12 жыл 

еңбек майданына төселген соң 
Қызылордадағы кооперативтік 
училищеге түстім. Бұл бі лі мімді 
азырқандым ба, білмеймін, 1972 
жылы Шым кентегі коопера
тивтік техникумды, ал 1979 
жылы Қара ғанды коопе ративтік 
институтын тә мам дадық. Осы
лайша экономистбухгалтер 
мамандығымен туған елге ора
лып, еңбек жолымызды Қазалы 
аудандық тұтынушылар ода
ғында есепші ліктен бастап едік, 
– дейді ол.

Әрине, кеңес кезінде еңбек 
еткен ағаның қызмет жолы 
мұнымен тоқтамаған. Карл 
Маркс атындағы (бүгінгі Бе
карыстан би ауылы) совхоз
да жұмысшылар коопера ция
сының басқарма төрағасы 
болды. Туған ауылға келген 
ол ә дегеннен іске кіріскен. 
Ауыл дастарының қолдауы 
қанат бітірді. Аудандық тұты
нушылар одағының көмегімен 
сауда орталығын салдырды. 

Жұмыс нәтижесін беріп, сол 
кездегі совхозда азықтүлік, 
тұрмыстық зат, киімкешек, ет
балық өнімдерінен бөлек, кітап 
дүкені ашылды. Облыс бойын
ша алдыңғы қатардан көрініп, 
жігіт ағасы Базарбайдың бұл 
еңбегі ауылда өткен арнайы 
семинаркеңесте жоғары баға
ланғаны бар.

19811982 жылдары Қаза
лыдағы кооперативтік сауда 
мекемесінің директоры бол
ды. Ұжым тіршілігін өрге до
малатып,  іскерлік қабілетімен 
көзге түсті. Халықпен күн 
сайын қойынқолтық жұмыс 
істеген оның жұмыс дағдысы 
жоғарыдағыларға ұнаса ке
рек. 19821985 жылдары 
аудандық тұрмыс қажетін өтеу 
комбинатының директорлығы 

Базарбай Нағымановқа сеніп 
тапсырылды.

– Кейін дәмтұз тар
тып, қасиетті Қорқыт баба 
жатқан өлкеде қызмет ету 
бұйырды. Мұнда 1985
1992 жылдары Қармақшы 
аудандық тұтынушылар одағы 
басқармасының төрағасы бол
дым. Одан кейінгі жылдары 
Жалағаштағы шикізат дайын
дау мекемесінде, сондайақ 
«Ақай» сыра зауытының ди
ректоры болып қызмет істедім. 
Жалпы еразамат бір нәрсені 
ұмытпауы тиіс. Ол – халықтық 
мүдде. Бар өмірім сауда сала
сында болғандықтан, тұрмысқа 
қажетті дүниені алдымен ең 
мұқтаж деген адамға тауып 
беретінмін. Әлгінде айттым 
ғой, мамандығым  экономист  
болған соң, менің кәсіпкерлік 
жолға түсуім де кейінгі келген 
тоқырау заманында ешкімге 
таңсық емес еді, – деді ол тағы 
бір сөзінде.

Расымен, бүгінгі буынға 
Базарбайдың бұрынғы қызметі 
таныс емес. Білетіні – оның 
туған ауылына деген ұдайы 
көмегі. Маған да солай. 2002 
жылдан бастап «Нағыман 
және К» серіктестігін құрып, 
тұрғындарға түрлі қызмет 
көрсету бағытына арналған 
бизнесті дөңгелеткен ағаны ау
ылдастары мақтан тұтып келеді.

– 1999 жылы зейнетке 
шықтым. Одан соң қарап жатпай 
кәсіпкерлікке бел будық. Түрлі 
бағытта өзімді сынап көрдім. 
2010 жылы Төретам кентінде 

әкешешемнің құрметіне «Нағ
жамұл» мейрамханасы мен 
«Жамал» қонақ үйін тұрғыздық. 
Бүгінде кент пен сырттан келуші 
қонақтарға қызмет көрсетіп тұр. 
Бар жиғанымды бауырыма ба
сып жата беруден аулақпын. 
Әкем Нағыман, қос шешем 
– Жамал мен Ұлбосыннан 
алған тәрбие оған жібермейді. 
Кәсіптен түскен қаржының бір 
бөлігін туған ауылыма, осы 
кентегі мұқтаж отбасылардың 
кемкетігіне көмектесу үшін 
жұмсаймын, – дейді бүгінгі 
кәсіпкермеценат.

Бұл сөздің жаны бар. 
Мен білерде ол туыпөскен 
ауылымыздың ортасынан мешіт 
тұрғызып, қомақты қаржы 
жұмсады. Айта кету керек, 
мешіт құрылысының жобалық 
құны 110 млн теңгеден аса
тын. Осыған қажетті қаржының 
жартысынан астамын Базарбай 
өз серіктестігі атынан аудар
ды. Әлі де жетпеген ақшаны 
жергілікті халық болып жиып, 
игі істің ілгерілеуіне бірден
бір себеп болды. Бұған да ар
найы комиссия құрылып, қор 
ашылды. Бүгінде ауыл халқын 
имандылыққа үйірген Аман
бай ахун мешіті 2008 жылы 
Базарбайдың бастамасымен 
аяқталған еді. Бүгінде ол аталған 
имандылық үйіне бас демеушісі 
болып, керекті дүниемен 
қамтамасыз етіп келеді.

– Замандас әрі дос, елге 
белгілі азамат Базекеңнің 
көп қайырлы ісіне куәмін, 
– дейді мемлекет және 

қоғам қайраткері Нажмадин 
Мұсабаев. – Бар мақсаты – 
халықпен бірге болу. Базарбай 
өткен тарихты құрметтеуде де 
көп игі іс атқарды. Ауылдағы 
орталық қорымды қоршатып, 
сонда жерленген 800ден 
астам аруақтың атын мәрмәр 
тасқа жаздырып, алдына қақпа 
орнатқаны бар. Өзі туып
өскен мекені «Борқыға» белгі 
тас қойдырып, «Борқы – құт 
мекенім» атты кітап шығарды. 
Биыл  ғана  батыр һәм би 
атанған Мойнақ бабаға биік 
кесене тұрғызып, ол жайлы 
дерекке толы тарихи жинақты 
да қолға тигізді. Өзі Қазақстан 
Журналистер одағының 
мүшесі. Содан соң шығар, жа
зусызу, шежіре мен тарих
ты қаттап қоюда Базекеңнің 
шеберлігі бөлек.

Базарбай Қазалы, Қар
мақшы аудандық кеңесі мен 
аудандық маслихатқа бірнеше 
мәрте депутаттыққа сайлан
ды. Бірнеше Құрмет грамота
сы мен Алғыс хатқа ие бол
ды. «Қызылорда облысының 
құрметті ардагері» атанды.

Расымен, оның бар болмы
сы туған халқына деген махаб
батынан, соған қызмет етсем 
деген биік мұратынан туған. 
Елжандылық, жанашырлық 
сияқты асыл қасиеттерді бір 
бойына жинаған Базарбай 
Нағымановтың есімі талайға 
танымал әрі өскелең ұрпаққа 
тағылым. Ал тағылым – ұлы 
мақсаттарға жетудің алтын 
арқауы.

Ауылына жиі баратын ардагер
Мен білерде солай. Базарбай ағаны айтамын да. Көрші 

аудан Қармақшыға қарасты Төретам кентінде тіршілік 
етсе де, елге жиі мойын бұрады. Иә, бұрынғы Карл Маркс, 

қазіргі Бекарыстан би атындағы ауылға келеді. Әлі де келіп 
жүр. Өйткені, балалығы «Борқының» топырығында өтті. 

Өткен ғасырдың 60-жылдарына дейін құтты қоныс болған 
өлке әу бастан сулы, нулы жер. «Шөмішкөл», «Қотанкөл», 
«Нұрбай», «Шаңдыкөлдің» ернеуінен асып-тасып жататын 

кезі. Балығы мен құсы мол. Тіпті бастауын Сырдариядан 
алатын, өзіміз де талай суға түсіп, жиегіне бауырымызды 
төсей жата кететін «Қара арық» каналы да осы «Борқы» 

жерінің үстімен ағатын.
Ержан ҚОЖАС,
«Сыр бойы»Sb

– Бабадан жеткен бағзы 
өнер бойыңызға қайдан 
қон ды? Олай дейтініміз, 
Қор қыт атадан қалған қо
быз аспабын серік еткен дер 
аса көп емес... 

– Ауылдық жерде туып-
өстік. Қазалы ауданына қа-
расты бұрынғы Өркендеу, 
қазіргі Жанкент ауылында 
жеті атамыздан бері өмір 
сүріп келеміз. Қазақы, өнерлі 
отбасында дүниеге келгесін, 
сол тәрбиемен өстік. Салт-
дәстүрді  бойымызға сіңірдік. 
Атамыз  ұста болатын, бізге 
ағаштан шауып, домбыра 
жа сап берген. Әуелгіде ба-
ла  лық қызығушылықпен 
қо лымызға ұстаған дом бы-
раны кейін жанымыздан 
тастамайтын болдық. Жыр, 
термелер жаттадық. Жалпы 
отбасымызбен дәстүрлі 
өнерге жақын болатынбыз. 
Атамыз айтқан жырды 
қаз-қалпында жаттап алу-
шы едік. Оның ішінде 
жыр, терме, толғау, 
қис са, дастандардың 
әрқай сысының өзіндік 
ерекшелігі бар, соны үйренуге 
талпындық. Жастар арасындағы 
айтыстар ға қатысып, шығарма-
шылы ғы мызды шыңдауға 
тырыстық.

Сол кезде үйде ескі үнтаспада 
жазылған Бидас Рүстембеков, 
Сұраған Мырзаев, Рысбек 
Әші мов, Болатбек Ердәулетов 
сынды Сыр саңлақтарының 
орын дауындағы жыр-термелер 
болатын. Соларды азаннан 
кеш ке дейін тыңдап, жаттап 
алып, орындауға асығатынбыз. 
Осы лайша біз ұлттық тәрбиені 
сырттан емес, отбасынан ал-
дық. Әсіресе, мектептің 10-11 
сыныбында оқып жүргенде 
дәс түрлі өнер туралы кеңірек 
білуге құштар едік. Бұл орайда 
қазақ тілі мен әдебиеті пәнінен 
сабақ берген Ғалия Пірәлиева, 
Ғалия Орынбасарова сынды 
ұс таздарымыздың еңбегі зор.  
Олай дейтінім, бізге шығар ма-
шылық пен өнердің қыр-сырын 
терең ұғындырып, ұлттық фо-
льклорға деген құрметімізді 
қалыптастыра білді. Осы жыл-
дары бір мәрте балалар шы-
ғармашылығына арналған 
«Боз   торғай» байқауына қатыс-
қа нымда Сыр өңіріндегі әйгілі 
жыршы, ұстаз Алмас Алма-
тов тың ықыласы түсіп, мектеп 
бітірген соң дәстүрлі өнер ба-
ғытында білім алуға шақырды. 
Сонымен, келер жылы сол 
кі  сінің жетекшілігімен мем-
ле  кеттік грантпен оқуға қа-
был  дандым. Кейін, жоғары 
курс    тарда жүргенде Мақсат 
Мұ   ха  меджанов ұстазым менің 
қабілет-қа рымымды бай қап, 
қо быз аспабын үйре нуге ке-
ңес берді. Өзімнің де қы зы-
ғу шы лығым болған соң аса 
қиын соқпады. Алғашқы кезде-
гі дей емес, қазір қобыз аспа-
бында ойнауға құмартып жүр-
гендердің қатары көбейіп 
ке  леді. Алайда менің таңдаған 
бағытым – Қорқыт бабамыздан 
бері қарай Сыр сүлейлерінің 
шығармаларын өзіндік мақам-
сазымен қобызға салып орын-
дау. Сырдың бойындағы қай-
мағы бұзылмаған дәстүрлі жыр 
өнерін қаз-қалпында бү гінгі 
тыңдаушыға жеткізіп, сабақ-
тас тығын  үзбей, сақтап қалуға 
үлесімді қосу. 

– «Сыр бойына келіп, 
жыр шымын деме» деген сөз 
бар. Бұл – әрине, шындық.  
Десек те, дара өнердің дамуы 
жолында қандай ісшаралар 
атқарылуы қажет деп ой
лай сыз? Мысалы, бүгінде 
жүзеге асырылып жатқан жұ
мыстардың «әттегенай, осы
лай болғанда» дейтін олқы 
тұстары бар ма?

– Дәстүрлі өнерді дамыту 
үшін терең әрі жүйелі жұмыс-
тар жүргізілу керек деп ой-
лаймын. Оның ішінде ең 
бас тысы, насихаттау жұмыс-
тарына барынша көңіл бөлге-
німіз жөн. Ол үшін жыршы, 
термешілер арасында байқау-
лар, түрлі деңгейдегі конкурс, 
фестивальдар жиі-жиі ұйым-
дас тырылса өнердің өрге ба-
суы на өзіндік ықпалы болар 
еді. Айталық, біріншіден, орын-
даушының кәсіби біліктілігі ар-
тады, екіншіден талғамы биік 
тыңдаушы қалыптасады. Жасы-

ратыны жоқ, қазір жыр-термені 
тыңдаушылар аса көп емес, 
әсіресе, жастардың қатары қа-
лыптасты деп айта алмаймыз. 
Сондықтан біз – яғни, өнер 
өкілдерімен қатар, осы са ла-
ның жауапты мамандары бір-
лесе отырып, рухани һәм тәр-
биелік қуаты мол дәстүрлі 
өнерді жас ұрпақтың бойына 
сі ңірудің жолын жан-жақты қа-
растыруымыз керек. Бүгінгі 
ақ параттық-технологияның 
мүм кін дігін пайдаланып, әрбір 
туындының, мақам-саздың боя-
уын бұзбай, алтын қорға сақтап 
қалуды да ойлаға нымыз жөн. 
Өйткені ұлт мұрасын ұрпақтан-
ұрпаққа саф, таза күйінде жет-
кізу – осы жолда жүрген өнер 
адамдарының мойнындағы үл-
кен аманат. Мысалы, жоға ры-
да айтып өткеніміздей, Би дас 
Рүстембеков, Сұраған Мыр-
заев, Алмас Алматов, Ел мұра 
Жаңабергенова, Ұлжан Бай-
босынова сынды аға буын жыр-
шы лар дәстүрлі жыр өнерін 
бізге дейін алып келсе, біз оны 
әрі қарай насихаттап, келер ұр-
паққа жеткізуіміз қажет.

Әлбетте, дәстүрлі өнерді 
да мыту бағытында бүгінге де-
йін атқарылып жатқан жұ-
мыс тар бар. Мысалы, Ұлжан 
Бай босынованың ұйымдас ты-
руымен жақында ғана өткен 
«Жыр күмбез» атты жыр жәр-
меңкесі, оған дейін халық шы-
ғармашылығын дамыту ор та-
лығында Майра Сәрсен баева 
ұйымдастырған «Жыр керуен» 
жобасы жыр өнерін жанына 
серік еткен орындаушыларды 
бір серпілтіп тастады. Соны-
мен қатар, «Қазақстан-Қы-
зыл орда» облыстық теле ар-
на сында он жылдан астам 
уа қыттан бері тұрақты беріліп 
келе жатқан «Сыр сүлейін сұ-
расаң...» атты әдеби-сазды те -
лехабары арқылы дәстүрлі өнер 
үздіксіз насихатталып ке леді. 
Мысалы, мен 2012 жылы осы 
телехабардың жүргі зу шісі әрі 
редакторы болып қа был дандым, 
ал маған дейін  бағ дарлама 
тізгінін белгілі жыршы Жұмабек 
Аққұлов ағамыз ұс таған екен. 
Бұл телехабар бү гінде көрермен 
көңілінен ла йықты орын алған. 
Осы орай да жалпы өңіріміздегі 
жыр шы-термешілер атынан 
об лыстық телеарна басшысы 
Жа ғыпар Қарабала ағамыздың 
ру ханиятқа деген риясыз қол-
дауына алғыс айтар едім. 

Одан бөлек, аймақтағы ір-
гелі оқу орны – Қорқыт ата 
университеті жанынан құ-
рылған «Өнер» институты 
жы  раулық өнердің, дәстүрлі 
му зыканың  бакалаврымен қо-
са магистратурасы ашылып, 
төл өнердің ғылыми тұрғыда 
дамуына жарқын жол ашылып 
отыр. Шындығында бүгінгі 
заман талабына сай дәстүрлі 
өнерді ғылыми дамытуға мән 
беруіміз қажет. Сонда әрісі 
Қорқыт бабамыздан бастау 
алатын күллі түркі жұртына 
ортақ ұлттық өнердің  шынайы 
сыр-сипаты ашыла түсер еді. 

– Бүгінгідей жас ұрпақтың 
жадын мезет сайын мың құ
былған, қызылдыжасылды 
«әлем» жаулаған уақытта «дәс
түрлі өнердің құны түсіп ке
те ме?» деген қорқыныш бар, 

көңілде. Қалай ойлайсыз? 
– Иә, қазіргі заманның ағы-

мы солай, бірақ жастарды одан 
оқшаулай алмаймыз. Ра сын-
да, жас ұрпақтың жадын күн-
делікті шынайы өмірден гөрі 
ғаламтордың аржағындағы 
«ға жайып әлем» жаулап алып, 
адас тырып жатқан жайттар да 
аз емес. Алайда біз «ағысқа 
қар сы жүзіп», осынау жаңа 
тех  нологияның жетістігін пай -
дамызға жарата білуіміз қажет. 
Атап айтсақ, дәстүрлі ән-күй-
лерді, жыр-термелерді әлеу-
меттік желілер арқылы жан-
жақты насихаттап, осы өнерге 
нақты қы зығушылығы бар, 
зердесі биік көрерменнің, 
ұлтын сүйген ұрпақтың сұра-
нысын қалыптастыру қажет. 
Бұл орайда жастардың жүрегіне 
жол табамыз десек, жас орын-
даушылардың өнеріне барынша 
қолдау көрсеткен ләзім. 

– Бір қуанатынымыз, бү
гінде әдебиетке, өнерге құш 
тар жастардың қатары кө
бейіп келеді. Дегенмен та лант 
иесінің танылуы үшін шы ғар
машылық кештер, кон  церттер 
ұйым дастырып, ең бегін жан
жақты наси хат тау қажет екені 
белгілі. Алай да бұл мәселенің 
бір ше ті қаржыға келіп 
тіреледі. Айт пағымыз, бізде 
шығарма шылық өкілдеріне 
лайықты қолдау бар ма?

– Өзіңіз айтып отырғандай 
көп жұмыстар қаржыға келіп 
тіреледі. Мысалы, кейінгі 
екі-үш жылда, яғни, кешегі 
пан демия кезінде мемлекет 
та ра пынан экономикаға,  меди-
цинаға көбірек көңіл бөлініп, 
қаржы да сол салаларға бағыт-
талды. Дегенмен осы қиын 
кезеңнің өзінде өнер адамдары 
сахнаға шыға алмай қалса да, 
қашықтан байланысу арқылы 
жігері жасыған жұрттың рухын 
көтеріп, хас өнердің қадірін 
таныта білді. 

Тағы бір айта кетерлік 
жайт, ұлттық құндылықты на-
си хаттауда баршамыздың мақ-
сат-мүддеміз бір, сондықтан 
әр аймақтың дәстүрлі өнер мұ-
расын бір-бірімен байла ныс-
тыра, өзара тәжірибе алмасуына 
мүмкіндік беретін кең ауқымды 
гастрольдік іссапарлар ұйым-
дастырылып тұрса дейміз. Бұл 
жағдайда дәстүрлі әншілер, 
жыршы-термешілердің кәсіби 
біліктілігін арттыруға игі ықпал 
етер еді. Айталық, Арқаның, 
Батыс пен Шығыстың, Жеті-
судың  өнер өкілдерімен етене 
араласып, оларға Сыр мақамын 
дәріптесек, нұр үстіне нұр болар 
еді. Мысалы, біз биыл бір ғана 
филормонияның қолдауымен 
шекара асып, Өзбекстан Рес-
пуб ликасы, Науаи облысы, Үш-
құдық, Тамды аудандарында 
бо лып, сол Үшқұдық елді меке-
нінен жүз елу метрдей жерде 
жатқан Балқы Базар баба-
мыздың басына барып, зиярат 
еттік. Бұған дейін біз Бал қы 
Базар шығармаларын жақ сы 
білеміз, орындап жүрміз. Алай-
да баба мыздың қай жерде жат-
қанын көру, географиялық нақ-
тылығын білу, оған зиярат ету 
дегеніміз – өз алдына бөлек 
сезім! Бір сөзбен айтқанда, 
оның жырларын орындаушылар 
осындай ғажап сезімді басынан 

кешкені анық. Бұл халықаралық 
деңгейдегі маңызы терең мә-
дени іс-шара болды деп айтар 
едім. Өйткені біз сол жақтағы 
қазақ бауырларымызбен жүз-
десіп, өнер аясындағы тір-
ші лік тынысымен таныстық. 
Оның ішінде Балқы Базар мұ-
ра сын насихаттауда қан дай 
жұмыстар атқарылып жат қа-
ны нан хабардар болдық. Сол 
жиған-тергенімізді елге ала 
ке  ліп, дәйекті әңгімелерге ар-
қау еттік. Алдағы уақытта об-
лыстық деңгейде осындай жұ  -
мыстарды ұйымдастырып, 
оның шеңберінде шағын экспе-
дициялық топ құрып, өнерді 
насихаттаумен қатар, оның 
тарихын, түп-тамырын зерттеп, 
зерделеу  жұмыстарын да қол-
ға алсақ құба-құп болар еді. 
Бір сөзбен айтқанда, ескі шек-
пеннен шығып, құлашы мызды 
кеңінен сермеп, жаңа идеялар 
төңірегінде топтаса білуіміз 
керек. 

– Жас жыршылар ішін
де өзіңізді де кешегі өт кен 
таңды таңға ұрып жыр лай
тын Сыр сүлейлерінің көзі деп 
санаймыз. Осынау өнер сабақ
тастығын үзіп алмау үшін 
қайтпек керек?

– Өнер өміршең болу үшін 
ең алдымен шынайылық, тари-
хи сана қалыптасуы керек. Оны 

түсінетін, қабылдайтын қоғам 
қажет. Олай дейтініміз, кейде 
өнерпаздарымыз орындайтын 
шығармаларын ұмытып қалып 
жатады. Неге? Өйткені сұраныс 
аз, сондықтан  орындаушының 
да кәсібилігі баяулай береді. 
Ал баяғы жыршылар «Қыз 
Жібек», «Алпамыс батыр», «Ер 
Тарғын, «Көрғұлы» сияқты 
жыр, дастандарды таңнан таң-
ға дейін жырлайтын болған. 
Өйткені ол заманда сұраныс 
бар, яғни, тыңдаушы жыршыға 
бар зейінімен беріліп, таң ат-
қанша отырған орнынан тап-
жылмайтын болған. Олай бо-
луының бір себебі, ол уақытта 
радио, теледидар болмады, 
ақ паратты таратудың да бас-
қа ешқандай жолы жоқ. Сон-
дық тан жас орындаушылар 
сол айтылған жырларды зерде-
сіне құйып алып, әрі қарай на-
сихаттайтын болған. Біздің 
ұлттық мұрамыз дәл осылайша 
ауыздан-ауызға көшіп, жазба 
әдебиеті қалыптасқанға  дейін 
жоғалмай жеткен. 

Тарихымызға көз жүгіртсек, 
Абылай хан бейнесін Бұқар 
жырау шығармалары, Қабанбай 
батыр болмысын Сарышуаш 
жырау жырласа, Кенесары – 
Наурызбай ерлігін Нысанбай 
жырау арқылы білдік. Осыған 
қарап-ақ, қазақ жыраулары мен 
жыршыларының тарихтағы 
орнын тани аламыз.

Жалпы тарихты тануға кел-
генде, жақсыны көре білу керек. 
Айталық, бауырлас өзбек, қыр-
ғыз, түркімен ағайындар салт-
тарына сондай берік, ұлт тық 
киімімен, халқының төл дәс-
түрін, тарихын көгілдір экран 
арқылы күнделікті наси хаттап 
отырады. Міне, бұл – ұр пақ тәр-
биесіне деген ыжда ғат тылық, 
жанашырлық пен жа уапкер ші-
лік!

Бүгінгі заман басқа, ақ па-
ратты таратудың мүмкіндігі 
кеңейгенімен, көптің танымы, 
талғамы әрқилы. Сондықтан 
рухани құндылықты құрмет-
теуге қоғамды дайындау керек. 
Мысалы, мектеп қабырға сын-
дағы оқушылар арасында дәс-
түрлі өнерді жан-жақты дә-
ріптей білсек, олардың ішінен 
небір талантты өнерпаздар шы-
ғуы ғажап емес.

– Келешегінен үміт күтті
ретін жас өнерпаздар бар ма?

– Әрине, бар. Арғы шеті 
Арал, бергі жағы Жаңақорған, 
өнерге құштар жастар көбе-
йіп келеді. Талантты шәкірт-
терді тәрбиелеуде арда өнер-
ді кие тұтқан аға толқын 
жыр шылар Руслан Ахмет, Шол-
пан Биімбетова, Ақмарал Но-
ғайбаева сынды білікті  ұстаз-
дармен бірлесіп, еңбек етіп 
келеміз. Заман көші қалай 
бұрылса да, ұлттық айшығымыз 
– дәстүрлі өнердің жолы 
дара деп білемін және осы 
жолда аянбай күш-жігерімізді 
жұмсауға дайынбыз.

– Мәнді, мағыналы сұхба
тыңызға рахмет! Дәстүрлі 
өне ріміздің жолы жарқын бол
сын!

                                                                  Әңгімелескен 
Ғазиза ӘБІЛДА,

«Сыр бойы»

Бағзы өнердің 
бағасын білсек...

 Марат Сүгірбай 1990 жылы 
Қазалы ауданында дүниеге келген. 

2008-2012 жылдары Қорқыт ата 
атындағы Қызылорда мемлекеттік 

университетінде «Дәстүрлі 
музыкалық өнер» кафедрасынан 

білім алды.  Аймақтық, 
республикалық, халықаралық 

байқаулардың жүлдегері. 
2012 жылдан бастап 

облыстық филармонияда 
еңбек етеді. 2021 жылдан бері 
«Халықаралық ақын, жыршы-
жыраулар одағының» мүшесі. 

Ұлттың ұлттан айырмашылығы 
тарихы мен мәдениетінде жатыр. 
Сондықтан мемлекет үшін рухани 
құндылықты көздің қарашығындай 
сақтаудың маңызы зор. Осы орайда 
дәстүрлі өнерді насихаттау жолында 
атадан қалған аманатты арқалап, ұлы 
көштің ізінде жүрген талант иесімен 
дәстүрлі өнердің бүгінгі жайы 
туралы әңгімелесудің сәті 
түскен еді. 

Хабарландыру
2023 жылы 18 қаңтарда сағат 10.00-де «Байтабын» 

жауапкершілігі шектеулі серіктестігі және сенімді басқарудағы 
«Байтабын», «Табанкөл» фермер қожалықтары, «Сенім», 
«Ынтымақ» шаруа қожалықтары құрылтайшыларының жалпы 
жиналысы болатынын хабарлаймыз. 

Күн тәртібінде:
1. «Байтабын» жауапкершілігі шектеулі серіктестігінің 

және сенімді басқарудағы шаруашылықтарының 2022 жылы 
атқарылған жұмыстарының қорытынды есебі. 

2. 2023 жылы басқа құрылымдарға ауысатын үлескерлердің 
жерін бөліп беру туралы.

Мекен-жайы: Жалағаш ауданы, Бұқарбай батыр ауылы, 
Бұқарбай батыр көшесінде орналасқан ауылдық мәдениет үйі.

«Байтабын» ЖШС әкімшілігі

Ұлт ұстазымен
үндесу
Ахмет Байтұрсынұлы – қазақ халқының әлеуметтік өмірі 

мен мәдениетіне аянбай адал қызмет еткен ірі қайраткер, 
үлкен талант иесі, тарихта орны айрықша зор тұлға. Мерейтой 
аясында ұлт үшін өлшеусіз еңбек етіп, артына тағылымы 
мол мұра қалдырған ұлттың ұлы ұстазы Ахмет атамыздың 
танылмаған дүниелері зерттеліп, ұлт руханияты танымдық тың 
ақпараттармен толықты.

Ұлттың ұлт болып сақталуына ең бірінші – ана тілінің 
жоғалмауы себеп. «Тілі жоғалған жұрттың, өзі де жоғалады» 
деп Ахмет атамыз айтқандай, жер бетіндегі кез келген халықтың 
мәңгілік болып қалуы оның ұлттық тілінің сақталуына 
байланысты.

Жазушы, орыс, неміс және қазақ тілдерінің білгірі 
Г.Бельгердің айтуынша, орыс әдеби тілінің ең үлкен 17 томдық 
академиялық сөздігінде 120 448 сөз тіркеліп, түсіндірілсе, 
қазақтың түсіндірме сөздігінің 10 томдығында 2 миллион 550 
мың сөз бар екен. Осындай жауһар тілімізді өз дәрежесінде 
пайдаланып, тіл білімінің атасы саналатын А.Байтұрсынұлының 
еңбегінің еш кетпеуі үшін дәл қазіргі күні қоғамның барлық 
саласында қазақ тілінің мәртебесі жоғары болуы қажет.

Осы орайда, Президент Қ.Тоқаев өзінің алғашқы Жолдауында 
«Қазақ тілінің мемлекеттік тіл ретіндегі рөлі күшейіп, ұлтаралық 
қатынас тіліне айналатын кезеңі келеді деп есептеймін. Бірақ 
мұндай дәрежеге жету үшін бәріміз даңғаза жасамай, жұмыла 
жұмыс жүргізуіміз керек» деген болатын. Елімізде өмір сүріп 
жатқан барлық ұлттарға мемлекеттік тілді меңгеруге толықтай 
жағдай жасалған.

Бүгінде республика көлемінде 90-ға жуық тілдерді оқыту 
орталығы бар болса, облыстағы тілдерді оқыту орталығы 2008 
жылдан бері жұмыс жасап келеді. Орталықтың негізгі мақсаты 
– қазақ тілінің мемлекеттік тіл ретіндегі толыққанды қызметін 
қамтамасыз ете отырып, латын графикалы әліпби негізінде қазақ 
тілін жаңғырту, тіл мәдениетін одан әрі арттыру және тілдік 
капиталды дамытуға бағытталған үйлесімді саясат жүргізу.

2022 жылы орталық арқылы 2205 адам, оның ішінде 894 адам 
мемлекеттік тіл, 444 адам орыс тілі және 867 адам ағылшын 
тілі курстарынан өтті. 40-тан аса іс-шараға 600-ге жуық адам 
қамтылып, 34 мекемеге 2319 кітап таратылды. БАҚ-қа 12 мақала 
жарияланды.

Биыл орталық үшін өте табысты жыл болды деуге болады. 
Ең үлкен жетістігіміз – облыстық «Үздік оқытушы» байқауының 
жеңімпазы, орталықтың мемлекеттік тіл оқытушысы, филология 
ғылымдарының магистрі Алтынай Орынбаева шілде айында Та-
раз қаласында өткен Ахмет Байтұрсынұлы атындағы оқытушылар 
арасындағы республикалық байқауда бас жүлде иеленді. 
Бұл біздің орталық болып құрылғалы оқытушыларымыздың 
қол жеткізген ең үлкен жетістігі десек те болады. Сондай-
ақ, облыстық Қазақстан халқы ассамблеясы ұйымдастырған 
«Мың бала» республикалық мәдени-ағартушылық жобасы 
аясында қазан айында өткен облыстық «Үздік авторлық жоба» 
байқауында А.Орынбаеваның этностарға арналған қарапайым 
және базалық деңгейдің 40 сағаттық курс бағдарламасы үздік 
деп танылып, I дәрежелі дипломмен марапатталды.

Сонымен қатар, орталық оқытушыларының құрастыруымен 
әзірленген «Тыңда! Түсін! Тіл үйрен!» атты әдістемелік оқу 
құралы ұлттық сараптамалық комиссияның оң қорытындысын 
алып, республика көлемінде таратылатын болды. Бұл да – 
мемлекеттік тіл оқытушыларының жемісті еңбегі.

Орталық мемлекеттік тіл саясатын жүзеге асыру мақсатында 
қабылданатын мемлекеттік бағдарламаларды, іс-шаралар 
жос парын іске асыруға қатысады, облыста тілдерді меңгеру 
бойынша нысаналы индикаторлар мен нәтижелі көрсеткіштерге 
қол жеткізу бағытында ұйымдастыру жұмыстарын жүргізеді.

Аталған мерейтой аясында біздің аймағымызда да ұлт 
ұстазын ұлықтаған көптеген іс-шаралар ұйымдастырылып, 
көрнекті қоғам қайраткерінің өмірі мен ел игілігі жолындағы 
зор еңбегі дәріптелді. Атап айтқанда, Қызылорда қаласындағы 
20/19 шекара қызметі мекемесінің қызметкерлеріне «Ахаңның 
айшықты ойлары» тақырыбында диктант жұмысы, өңіріміздегі 
зиялы қауым өкілдері, ғалымдар мен қоғам белсенділерінің 
қатысуымен «А.Байтұрсынұлы тағылымы және қазақ жазуы» 
тақырыбында ашық сұхбат алаңы, мемлекеттік қызметшілер 
арасында «Алғыс айту – парызым» тақырыбында эссе жазу 
байқауы, тіл маман дарының қатысуымен «Әдістеме әлемі» 
тақырыбында облыстық семинар, «Ахаңның айшықты ойлары» 
атты облыстық челлендж, т.б. көптеген шаралар өткізілді.

Қазақстан халқы тілдерінің күні мерекесін және ұлт ұстазы 
Ахмет Байтұрсынұлының туғанына 150 жыл толуын атап 
өтуге байланысты облыстық онкүндік іс-шаралар жоспарына 
сәйкес қаладағы мекемелер мен білім беру ұйымдарында «Ұлт 
ұстазы» тақырыбында ақпараттық дәріс сағаттары, «Ахаңның 
айшықты ойлары» тақырыбындағы диктант, «Тіл – ұлттық 
қазына» тақырыбында оқырман сағаты, «Ұлт ұстазымен 
үндесу» атты облыстық челлендж және тағы басқа іс-шаралар 
ұйымдастырылды.

5 қыркүйек күні облыс әкімінің орынбасары Н.Сақтағановтың 
қатысуымен «Мемлекеттік тіл – ел бірлігінің негізі» атты 
пленарлық мәжіліс өтті. Онда тіл жанашырлары мен қоғам 
қайраткерлері облыстағы қазақ тілінің қазіргі ахуалы, 
А.Байтұрсынұлының өмірі және ғылымдағы еңбек жолы туралы 
баяндамалар, тіл жанашырларының келелі пікірлері тыңдалды.

Ұлттың тарихын жазу үшін ең алдымен төл жазбасы болуы 
қажет, ал бұл әліпбиді қажетсінеді. Өзінің саналы ғұмырын 
қазақ қоғамында білім мен ғылымның дамуына, ағартушылық 
ісіне арнаған А.Байтұрсынұлы осы қажеттілікті өтеп, ең алғаш 
қазақ әліпбиін жасап шығарды. Әліпбиі бар елдің әдебиеті, 
тарихы, мәдениеті бар. Әдебиеті дамып, мәдениеті танылып, 
тарихы жазылып, ұрпақтан ұрпаққа мол мұра болып қалады, ұлт 
ретінде әлемге танылады. 

 «Елу жылда ел жаңа» демекші, кез келген қазақ, 
қазақстандықтың бір-бірімен тек мемлекеттік тілде сөйлесетін 
уақыты келді деп ойлаймын. 

Мартана ДӘУЛЕТБАЕВА,
облыстық тілдерді оқыту орталығының директоры

Биыл аса көрнекті ұлт 
қайраткері, Алаш қозғалысының 

рухани көсемі, қазақ тіл 
білімі мен әдебиеттану 

ғылымдарының негізін салушы, 
ақын, көсемсөзші, аудармашы 

Ахмет Байтұрсынұлының 
туғанына 150 жыл толуы еліміз 

ғана емес, сонымен қатар 
ЮНЕСКО шеңберінде кең 

көлемде аталып өтті.

«Қазгермұнай» БК» ЖШС 
компаниясы атынан біздің ең 
сүйікті және көптен күткен 
Жаңа жыл мерекесімен шын 

жүректен құттықтауымызды қабыл алыңыздар!
Өтіп бара жатқан жыл бәріміз үшін оңай болған жоқ, бірақ 

адамзат баласы жаңа жылда әрқашан жақсылыққа үміт артады. 
Алдағы 2023 жыл әрқайсыңыз үшін жақсы өзгерістер жылы 
болсын! Ойлаған мақсаттарыңыз орындалсын!

Әр үйде әрдайым жайлылық пен жылулық, амандық  
пен молшылық,  бейбіт аспан мен жарқын күн бол-
сын! Осы жылы барлық армандарыңыз орындалсын! 
Мықты денсаулық және жақсылықтар тілейміз!

Ізгі тілектермен,

«Қазгермұнай» БК» ЖШС-нің
бас директоры                                   Лю Шаою

«Қазгермұнай» БК» ЖШС-нің
бас директордың 
бірінші орынбасары        Ізмұханбет Р. Н.

Кейіпкеріміз мал союды 
12 жасында бастаған. Мар
құм әжесі қасына ертіп жү ріп, 
қасапшылықтың қырсы рын 
үйреткен. Алғашқыда жілік теу
дің өзін білмеген ол тек мал-
ды бауыздап, терісін алумен 
айналысқан. Кейін барлығын 
тәжірибе жинау арқылы мең
геріп, ауылаймаққа белгілі 
қасапшы атанады.

Қасапшы мал соярда көп 
нәрсеге зер салу керек екенін 
айтады, яғни, кез келген мал-
ды соя салмай, оның ауру
сырқаудан аман екеніне көз 
жеткізу қажет. Барынша етті, 
семізін таңдап алу да маңызды. 
Өйткені арық малдың еті та-
тымайды. Оның үстіне әрқай
сысының сойылатын уақыты 
бар. Мысалы, көктем мен жаз 
айларында уақ мал деп атап 
жүрген қой, ешкі сойыла-
ды. Күзден бастап бордақыда 
тұрған ірі қара мен жылқы 
жығыла бастайды. Ал қар 
түскен шақта түйе сойылады. 

– Малдың сойылу әдісі 
көпшілікке таныс деп ой-
лаймын. Алайда жасалатын 
алғышарттарды мән беріп, 
дұрыстап орындау керек. 
Ең бірінші, мал сойылатын 
жердің барынша таза болуы, 
екінші, тізе бойындай қылып 
қан ағызуға шұңқыр қазылуы, 
үшінші, құбылаға қаратып сою 
секілді заңдылықтар сақталу 
қажет. Пышақтың өткірлігі – 
басты талап. Мұнымен қоса 
малды ұрмайсоқпай апару, 
пышақты да малға көрсетпей 
қайрау, бауыздағанда өңеш 
пен кеңірдекті арасына уақыт 
салмай қатар кесу секілді 
дүниелерді естен шығармаған 
жөн. Мен көп жерде байқайтын 
бір қателік бар. Малдың 
қаны толық ағып бітпейінше 
жұлынын үзіп жібереді. 
Негізінде бұлай істеуге бол-
майды. Кез келген мал шариғат 
жолымен дұрыстап бауызда-
луы керек. Ал енді одан кейінгі 
ешқандай қыл жібермей сою, 

теріде ет қалмауын қадағалауды 
барлығы білетін шығар, – дейді 
ол.

Айтпақшы, мал сойғанда 
кететін уақыт ондағы адам 
күшіне байланысты екен. 
Мәселен, қойды жалғыз адам 
бір сағатта, сиыр мен жылқыны 
екіүш адам екі сағатта соя ала-
ды. Ал түйеге 34 адам керек. 

Салмағы мен көлеміне қарай 
оған да үш немесе төрт сағаттай 
уақыт жұмсайды.

Қасапшының айтуынша, әр 
малдың сойылуы да әрқалай 
болады екен, яғни, өзіндік 
ерекшеліктері бар. Мысалы, 
қой сойғанда, оны жығып, төрт 
аяғын мықтап байлап, құбылаға 
қаратып бауыздап, терісін сы-
пырып алады. Бас сирағын 

алғаннан кейін төс етін бөлек 
бір ыдысқа салып қояды. Ішін 
жарған соң өңешін суырып, 
өкпебауыры бөлек, ішек
қарынын бөлек тазалап ала-
ды. Сол ішекқарын алғаннан 
кейін кеңірдегі суырылып, 
өкпебауыры, жүрегі тұтастай 
шығарылады. Жүректің қанын 
ағызып, жуып алу керек. Содан 

соң екі бүйрегі, екі жамбастың 
түйіскен жері ажыратылып, тік 
шек пен қуық ұқыптап алынуы 
шарт. Мұнан әрі сүбе қабырға 
сөгіледі. Артынша мойын, арқа 
бел омыртқалары бұзылады. 
Ірі қараның жайы мүлде бөлек 
екен.

– Мәселен, түйені сойғанда, 
терісін арқасынан бастап, 
іреп соясың. Мойыны ұзын 
бол ғандықтан оны екі жер-
ден бауыздайды. Мойын 
терісі көбіне бөлек алынады. 
Түйенің алдымен өркеші, со-
сын аяқтары алынады, қалған 
жағы сиырдікіндей бұзылады. 
Осында ескере кететін бір 
жайт бар. Малды сойғанда 
мүшелеп пышақпен ғана сою 
керек. Өйткені сою барысын-
да адам денсаулығына зиянды 
бездер мен тамырлар алынып 
тасталу қажет. Қазақ өмірінде 
жылқының алатын орны ерек-
ше. Оны сою барысында да 
өзгешеліктер бар. Мысалы, 
жылқыдан бөлек малды әкеле 
салып, жығып алып соя беру-
ге болады. Алайда жылқыға 
бап қажет. Ол терлеп немесе 
су ішпеген болса бауыздауға 
болмайды. Себебі тері басыл-
маса сойған кезде еттің түсі 
өзгеріп кетеді. Мұны арнайы 
қасапшылар болмаса көбі 
біле бермейді, – дейді Кеңес 
 Сапарбаев.

Әне-міне дегенше қыстың бір айын еңсеруге 
жақындадық.  Халық үшін қараша мен желтоқсан айла-

ры – соғым сойып, ет жейтін кез. Түйе, жылқы секілді ірі 
қараның қоңын келтіріп, қасапшының пышағына ілінетіні 
осы шақ. Біз қасапшы Кеңес Сапарбаевпен әңгіме-дүкен 

құрып, малды дұрыс союдың жолдарын сұрадық.

Sb
Ақтілек БІТІМБАЙ,

Жалпы кейінгі кезде БЖЗҚ
ға қатысты түрлі қоғамдық 
пі кірлер жиі айтылуда. Бұ
дан бұрын ҚР Парламенті 
Мәжілісінің жалпы отырысын-
да депутат Аманжан Жамалов 
Үкімет басшысы, Ұлттық Банк 
пен Жоғары аудиторлық пала-
та басшыларына депутаттық 
сауал жолдаған болатын. Оның 
айтуынша Ұлттық Банктің 
басқаруында 14 трлн теңгеден 
асатын БЖЗҚ активтері бар. 
Әрі зейнетақы активтерін 
басқару нәтижелері мардым-
сыз.

– Менің депутаттық сау-
алымнан кейін БЖЗҚ «2014 
жылдан бастап зейнетақы 
активтерінің жинақталған 
кірістілігі 115,2%, инфляция 
кезінде 119,5%ды құрады» 
деген баспасөз релизін жа-
риялады. Бұл жетістік және 
табыс ретінде ұсынылып 
отыр. Мұның абсурд екенін 
түсіну үшін 2014 жылдан бері 
доллардың теңгеге қатысты 
бағамы 3 есе өскенін естеріңізге 
салайын. Қарапайым тілмен 
айтқанда, жай ғана валютаға 
ақша салу арқылы БЖЗҚ
ға қарағанда 2 есе көп ақша 
табуға болар еді, – деді ол.

Сондайақ депутат кейінгі 
12 айдағы қор кірісін есептеп, 
кірістілігі 6%дан аспайты-
нын айтты. Бұл ретте, Пре-
зидент атап өткендей, сол 
кезеңдегі азықтүлік инфля-
циясы 24%дан асып кетті. 
Бүгінде азаматтар БЖЗҚ
дан пайда тапқаннан гөрі 
ақшасынан айырылады. Депу-
тат оның өрескел тиімсіздігі 
мен жабықтығы жекелеген 
парламенттік тыңдау өткізуді 
талап ететінін айтты. Бірақ бұл 
үшін жаңа аудиторлық палата 
БЖЗҚ шығыстарына шұғыл 
түрде тәуелсіз аудит, сондайақ 
активтері мен инвестициялық 
портфеліне ревизия жүргізуі 
қажет. Қор азаматтардың өз 
зейнетақы жинақтарын пайда-
лануына барынша қарсылық 
көрсетеді.

Өткен жылы қор зейнетақы 
жинақтарының жеткіліктілік 
шектерін орташа есеппен 64
тен 83%ға дейін көтеруді 
мүдделі түрде қолдаған. Ал, 
биыл 29 қарашада 2023 жылға 
арналған жаңа жеткіліктілік 
шектерін жариялады. Ол 
бұрынғы деңгейден 48%
ға жоғары, яғни, бұл шешім 
кейінгі жылдары ең танымал 
экономикалық реформаны 
толығымен жоққа шығарды.

– Қазірдің өзінде БЖЗҚ 

біздің проблемаларымызды 
шешеді деп күтпеуіміз ке-
рек, бұл – біздің басты проб
лемамыз. Мемлекет басшы-
сы халықтың шамадан тыс 
кредиттелу проблемасына да 
назар аударды. Қаржылық 
реттеу агенттігінің деректері 
бойынша 1,5 миллионға жуық 
қазақстандық өз кредиттерін 
төлей алмайды. Сонымен 
бірге, зейнетақы жинақтары 
құнсызданып, пайдаланыл-
май жатыр. Әлеуметтік шара 
ретінде азаматтарға кез кел-
ген кредиттерін өтеуге, ем
делу ақысын төлеуге, ком
муналдық қызметтер бо йынша 
қарыздарын төлеуге, бала-
ларын оқытуға және басқа 
да өмірлік маңызды қажет
тіліктерге зейнетақы жинақ
тарының 30%на дейін, бірақ 
1 млн теңгеден аспайтын мөл
шерде пайдалану құқығын бе-
руге болады деп есептеймін, – 
дейді Аманжан Жамалов.

Мәжілісмен бұл ақша са-
лымдары инфляцияға болмашы 
әсер ететінін айтады. Өйткені, 
олар нысаналы болады. Мы-
салы, кредиттерді өтеу тура-
лы айтатын болсақ, бұл ақша 
әлдеқашан жұмсалып қойған. 
Мұндай шешім халыққа қолдау 
болады. Алдын ала бағалау 
бойынша, бұған шамамен 3,5 
трлн теңге кетеді.

Сонымен қатар, Үкіметтің 
кеңейтілген отырысында 
Пре зидент БЖЗҚ салым шы
ларының өз зейнет ақы жинақ
тарының 50%на дейін жеке 
басқаруға беру құқығын кеңей
туді тапсырды. Бұл – көптен 
күткен шешім. Дәл осы адал 
бәсекелестіктің жоқтығы 
БЖЗҚның пайда болуына 
алып келді. Бірақ бұл жағдайда 
өте сақ болу керек. Зейнетақы 
ақшасы – бұл өзіндік ерекше 
ақша. Олардың негізгі мақсаты 
– қарт кісілерді әлеуметтік 
қорғау. Бәсекелестік олардың 

мақсатына зиян келтірмеуі 
үшін қатаң түрде белгі ленген 
қағидалар шегінде жүзеге 
асырылуға тиіс.

Дегенмен, зейнетақы жи
нағы арқылы кредиттеу 
мә селесі толық шешіледі 
деу  ге келмейді. Мәжіліс депу-
таты Анатолий Бойчин БЖЗҚ 
салымшыларының 68 пайы
зының шотындағы қаржы 
бір миллион теңгеден аспай-
тынын айтқан еді. Жүйенің 
енгізілгеніне 20 жылдан астам 
уақыт өтсе де, азаматтар тара-
пынан оған тиісті түрде қатысу 
байқалмайды. Қоғам БЖЗҚны 
қажетсіз құрылым және оған 
зейнетақы жинаудың мәні жоқ 
деп санайды.

Бұған қатысты мәселе бар 
екенін «Бірыңғай жинақтаушы 
зейнетақы қоры» АҚ басқарма 
төрағасы Жанат Құрманов та 
растады. Айтуынша, жинақ
тардың орташа сомасымен 
қатар, олардың орташа ұзақ
тығы қанша екеніне де мән 
берген дұрыс. Жалпы алғанда 
салымшылардың жартысының 
үш жылдан аспайтын жинақ
таушы стажы бар. Қор басшы-
сы мәселе зейнетақы жинақ
тарының әлі де жеткілікті 
көлемде еместігінде екенін 
айтты.

Сонда жеткілікті шекке 
жалақысы жоғары, қазірдің 
өзінде баспана алуға мүмкіндігі 
бар азаматтар жетсе, зейнетақы 
жинақтарын алудың әлеуметтік 
мәні неде? Бұл сұраққа Мәжі
ліс кулуарында Еңбек және 
халықты әлеуметтік қор ғау 
министрі Тамара Дүй сенова 
жауап берген болатын. Ми-
нистр қазақстандықтар жинақ
тарынан 3,5 триллион теңге 
алғанын, оны ипотекалық не
сиесін жабуға және баспана са-
тып алуға бағыттағанын айтты.

– Сондықтан оны тек табы-
сы жоғары адамдар алды деп 
айта алмаймын, – деді ол.

Дегенмен, қоғамда қордың 
тиімді инвестициялық страте-
гиясы жоқтығы, «бюджеттің 
мойнына мініп отырғаны» жиі 
айтылуда. БЖЗҚ активтерінің 
жартысына жуығы Қаржы 
министрлігінің облигацияла-
рына салынған және негізгі 
табыстылығы  қайтадан бюд-
жет есебінен қамтамасыз 
етілген. Басқа құралдарда та-
быс жоқ. Базалық және ын
тымақты зейнетақыны арт
тыруға бюджеттен  қосымша 
421  миллиард теңге бөлінген. 
Бірақ БЖЗҚдан жинақталатын 
зейнетақы мөлшері өзгерген 
жоқ. Осы ретте, 1 тамыздағы 
жағдай бойынша БЖЗҚ бас
қаруында 14 трлн теңге бар 
екенін айта кеткен жөн. Бұл 
сома – шамамен Қазақстанның 
жылдық бюджетіне тең.

Жалпы, БЖЗҚ мемлекеттік 
ұйым бола тұра, жабық құры
лым күйінде қалып отыр. Іс 
жүзінде қордың мил  лиард
таған кірісі мен шығысы 
Есеп комитетінің бюджеттік 
рәсімдері мен бақылауында 
жоқ, әкімшілік шы ғыстары 
13 млрд теңгеге жеткен. Са-
лыстырмалы түрде айтсақ, 
еліміздегі бар лық әлеу
меттік саясатқа жауапты ҚР 
Еңбек және халықты әлеу
меттік қорғау минис тр лігі нің 
тұтастай бір жылдық әкім
шілік шығындары 10 млрд 
теңгеден аспайды. Ал БЖЗҚ 
қызметкерлеріне еңбекақы тө
леуге 7,9 млрд теңге жұм сал
ды. Бүгінде қорда мыңдаған  
адам жұмыс істейді.

Сондайақ, әрбір салымшы-
дан инвестициялық кіріс со-
масы мен зейнетақы активтері 
бойынша комиссия алады. 
Өткен жылы бұл комиссия 15 
млрд теңгеден асқан. Бағалы 
қағаздармен операциялардан 
да кіріс алады. Былтыр жал-
пы кірісі 35 миллиард теңгеге 
жуықтаса, таза табысы 23,4 
миллиард теңгені құрады, 
яғни, қор салымшылардың 
ақша сынан гөрі өз ақшасын 
әлдеқайда тиімді басқарады. 
Бұл ретте акционерге, яғни 
Үкіметке дивидендтер тө
ленбейді.

БЖЗҚ құрылғалы қазақ
стан дықтардың зейнет ақы 
жар     наларынан алынатын осы 
коми  с сиялардың арқасында 
211 миллиард теңге бөлінбеген 
кіріс жинақтады. Ал, бұл пай
да ның барлығы – енді салым
шылардың емес, қордың өз 
қаражаты.

Сондықтан, БЖЗҚға қа
тысты мәселе басы ашық 
күйінде қалып отыр.

БЖЗҚ

1-бет

Құрметті қызылордалықтар 
және облыс тұрғындары!

Ол үшін «Елицен зиялау» 
мемлекеттік деректер базасы» 
ақпараттық жүйесінің ҚР Еңбек 
және халықты әлеуметтік қорғау 
министрлігінің еңбек шарт-
тары бойынша «төлемдерді 
өңдеуді ұйым дастыру» авто
мат тандырылған  ақпа рат тық 
жүйесінің  еңбек шарттарын 
есепке алу және қыз меткер
лердің бейін дерін жүр гізу мо
дулін инте гра циялық жұмысы 
жүргізілді. 

Осыған байланысты 2022 
жылғы 5 желтоқсаннан бастап 
өтініш беру және мәліметтер 
нысандарын толтыру кезінде 
сәулет, қала құрылысы және 
құрылыс қызметі саласында ли-
цензия алу және аккредиттеу 
үшін аттестатталған инженерлік
техникалық қыз мет керлер және 
(немесе) сарап шылар бойынша 
ақпарат еңбек шарттарын есеп-
ке алу дың бірыңғай жүйесінен 
автоматты түрде алынатын бо-
лады.

Жоғарыда айтылғандарды 
ескере отырып, көрсетілетін 
қызметті алушылар жасалған 
еңбек шарттары бойынша 
ақпаратты еңбек шартта-
рын есепке алудың бірыңғай 
жүйесіне енгізуі қажет.

Сонымен қатар, Қазақ стан 
Республикасы Еңбек кодексінің 
23бабы 2тармағының 27) 
тар  мақ ша сына сәйкес жұмыс 
беруші еңбек жөніндегі уәкілетті 
мем  лекеттік орган айқындаған 
тәр тіппен жұмыскермен ең
бек шартын жасасу және 
тоқ тату, осы Кодекстің 28
бабы 1тармағының 1), 2), 
3), 4), 5) және 13) тармақ ша
ларында көзделген мәлі мет
тер қамтылған, оған енгі зілетін 
өзгерістер және (немесе) толық
тырулар ту ралы ақпаратты 
еңбек шарт тарын есепке алудың 
бірыңғай жүйесіне енгізуге 
міндетті (жаңа еңбек шарттары 
– 5 жұмыс күніне дейін, еңбек 
шартына өзгерістер – 15 күн тіз
белік күнге дейін).

Электрондық еңбек шарт 
тарын жасасу бойын ша сұрақ тар 
туындаған жағ дайда ҚР Еңбек 
және халықты әлеуметтік қорғау 
минис тр лігінің «Еңбек ресурста-
рын дамыту орталығы» АҚға 
жүгіну қажет (enbek.kz, 1414).

И.ТҰРАСЫЛОВА,
облыстық бақылау 

жөніндегі басқармасының 
бөлім басшысы

Жүйедегі интеграциялық 
жұмыстар

ҚР  Индустрия  және инфрақұрылымдық даму 
министрлігі Цифрлық даму, инновациялар және аэроғарыш 

өнеркәсібі министрлігімен және «Ұлттық ақпараттық тех-
нологиялар» АҚ-мен бірлесіп сәулет, қала құрылысы және 
құрылыс қызметінде лицензиялар беру және аккредиттеу 

саласындағы мем лекеттік қызметтерді жетіл діруде.

қажетсіз құрылым ба?


